
ገጽ  3 ገጽ  3 ገጽ  4ገጽ  4 ገጽ  5ገጽ  5ገጽ  2ገጽ  2

ሳዋ፡ ዕቱብ ምርጫ ንውሑስ ሳዋ፡ ዕቱብ ምርጫ ንውሑስ 
መጻኢመጻኢ

ዕላል ምስ ገዲም ተጋዳላይ ሳልሕ ዕላል ምስ ገዲም ተጋዳላይ ሳልሕ 
(ብርዚ)(ብርዚ)

ሳዋ፡ ካብ ንግስነት ቛጣ ክሳብ ናጻ ሳዋ፡ ካብ ንግስነት ቛጣ ክሳብ ናጻ 
ኤርትራኤርትራ

ገጽ  7ገጽ  7

ቢንያም ግርማይ
ሎሚ እውን ኣብ ቱር ደ ፍራንስ ሳልሳይ ናይ መድረኽ ዓወት ኣመዝጊቡ

  (ምሉእ ዝርዝር ኣብ ገጽ 7 ኣሎ)

ኮሚሽን ባህልን ስፖርትን 
ቢንያም ግርማይ ብዘመዝግቦ ዘሎ ዓወት ዮሃናኡ ገሊጹ

ኮሚሽን ባህልን ስፖርትን ኤርትራ፡ 
ተቐዳዳማይ ቢንያም ግርማይ ኣብ ቱር-
ደ-ፍራንስ 2024 ብዘመዝግቦ ዘሎ ዓወት 
ዮሃናኡ ገሊጹ።
ኣምባሳደር ዘመደ ተኽለ ትማሊ 

ንማዕከናት ዜና ሃገርና ኣብ ዝሃቦ ጋዜጣዊ 
መግለጺ፡ ኤርትራ ኣብ ቅድድም ብሽክለታ 
ንእተመዝግቦ ዘላ ምዕባለ ድሕሪ ምዝርዛር፡ 
ቢንያም ኣብ ካልኣይ ተሳትፎኡ ኣብ ቱር-
ደ-ፍራንስ ዛጊት ኣመዝጊብዎ ዘሎ ድሙቕ 
ዓወታት፡ ኣብ ውሽጥን ወጻእን ንዝርከብ 
ህዝቢ ኤርትራ ዓቢ ሓበን ከምዝዀነ 
ኣብሪሁ።
ቢንያም ግርማይ በጺሕዎ ዘሎ ደረጃ፡ 

ውጽኢት ውልቃዊ ጻዕሩ፡ ምትብባዕ ወለዱ፡ 
ከምኡ’ውን ደገፍ ጋንታኡ፡ ኣሰልጠንቱ፡ 
ኣካየደቲ ስፖርትን ኣፍቀርቲ ስፖርትን 
ምዃኑ ዝጠቐሰ ኣምባሳደር ዘመደ፡ 
መንእሰያት ተቐዳደምቲ ኣሰሩ ብምስዓብ 
ስሞምን ስም ሃገሮምን ከጸውዑ ተላብዩ።

ኣምባሳደር ዘመደ ብተወሳኺ፡ ብዛዕባ ጒዕዞ 
ታሪኽ ቢንያም ግርማይ  ብወጻእተኛታት 
ጋዜጠኛታት ዝተዳለወ ሰነዳዊ ፊልም፡ ኣብ 
ቀረባ መዓልታት ንህዝቢ ክቐርብ ምዃኑ፣ 
ንቢንያም ፍሉይ ናይ ምቕባል ስነ-ስርዓት 
ንምክያድ ድማ ምድላዋት ይግበር ከምዘሎ 
ሓቢሩ።
ኣምባሳደር ዘመደ ኣብ መወዳእታ፡ 

ቢንያም ኣብ ዝቕጽል መድረኻት ዓወቱ 
ክዕቅብን ታሪኽ ምስራሕ ክቕጽልን ሰናይ 
ምንዮቱ ገሊጹ። 
ኣብ ቱር-ደ-ፍራንስ 2024 ምስ ክለብ 

ኢንተርማርሼ-ዋንቲ ዝሳተፍ ዘሎ ቢንያም 
ግርማይ፡ ዛጊት ሰለስተ ናይ መድረኽ 
ዓወታት ብምምዝጋብ፡ ብነጥቢ ይመርሕ 
ኣሎ።

ቢንያም ሃትሪክ ሰሪሑቢንያም ሃትሪክ ሰሪሑ



ሓዳስ   ኤርትራ 12 ሓምለ 2024 - ገጽ 2 መበል 33 ዓመት ቁ.271

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሳዋ፡ ዕቱብ ምርጫ ንውሑስ መጻኢኰለኔል እዝራ ወልደገብርኤል

   እዚ ብምኽንያት መበል 30 ዓመት 
ምምስራት ማእከል ስልጠና መንእሰያት 
ሳዋ እነቕርበልኩም ዘለና ሓጺር ጽሑፍ፡ 
ጽምብል ብሩራዊ እዮቤልዩ ማእከል 
ስልጠና ሳዋ ምኽንያት ብምግባር 
ዝተዳለወ ኮይኑ፡ ኣብ መጽሓፍ ዋርሳይ 
ዛንታታት ተመኩሮ ገድሊ ቅጺ-10 
ሰፊሩ ዘሎ እዩ። 
             ***
   ህዝቢ ኤርትራ ንኣስታት ሓደ 

ዘመን ዝወሰደ መሪር ፖለቲካዊን 
ዕጥቃዊን ተጋድሎ ኣካይዱ፡ ኣብ 
1991 ልኡላዊ ሃገር ክኸውን ዝበቕዐ፡ 
ሳላ ንጹርን ቅኑዕን ፖለቲካዊ መስመር 
መሪሕ ውድቡ፡ ጀጋኑ ተቓለስቲ ደቁን፡ 
ውፉይን ብሱልን መሪሕነቱን እዩ። ኣብ 
ርእሲ’ዚ ጸጋታት’ዚ፡ ልዑልን ጽፉፍን 
ውዳበ ኩሉ ዓይነት ጸጋታት፡ ካብ 
ውህሉል ተመክሮን ምህሮን (Lessons) 
ዝተቐሰመ ንነዊሕ ዘማዕዱ ሜላታትን 
ስትራተጂን ዝነበሮ ግደ ዓቢ እዩ።
   እቲ መሪርን ጽንኩርን ብረታዊ 

ቃልሲ ህዝቢ ኤርትራ፡ ዓሰርተታት 
ኣሽሓት ብሉጻት ዜጋታት ህይወቶም 
ዝበጀውሉን ዝሰንከልሉን ኮይኑ፡ ካብ 
ጸላም-መግዛእቲ ናብ ብርሃን-ናጽነት 
ኣሰጋጊሩ ብኣንጸባራቒ ዓወት እኳ 
እንተተዛዘመ፡ ህዝቢን መንግስቲን 
ኤርትራ፡ ብኩለንተናኣ ዝዓነወት 
ኤርትራ እዮም ተረኪቦም። በዚ ድማ፡ 
ንህንጸትን ብልጽግናን ሃገር ኩሉ 
ዜጋ ብሓፈሻ፡ ብፍላይ ከኣ መንእሰይ 
ወለዶ ሓላፍነትን ሕድሪን ሰማእታት 
ተሰኪሙ ናብ ዕማም ዳግመ ህንጻ ሃገር 
ክዋፈረሉ ዝግባእ እዋን እዩ ነይሩ - 
መድረኽ ናጽነት። ምኽንያቱ ናጽነት 
የኹርዕ እምበር ከምዘየብልዕ ኩሉ ዜጋ 
ዝግንዘቦ እዩ።  
    ነዚ ከቢድ ሓላፍነት ንምስካም፡ 

ተረከብቲ ሃገር መንእሰያት፡ ክውንነት 
ዝቕበሉ፡ ንብድሆታት ገጢሞም ዝስዕሩ፡ 
ኣብ መወዳእታ ድማ ታሪኽ ዝሰርሑ 
ክኾኑ የድሊ። ህ.ግ ኣብ መንእሰያት 
ሃገራዊ መንነት ከይሃነጽካን ከየሐየልካን፣ 
ብሃገራዊ ክብርታቱ ዝሕበንን 

ዝኾርዕን መንእሰይ ከይፈጠርካ ቀጻልነት 
ሕብረተሰብን ቃልሲ ወለዶታትን 
ክውን ምግባር ከምዘይክኣል፡ ኣብ 
ነዊሕ ተሞኩሮኡ ዘረጋገጾ ሓቂ እዩ። 
ምህናጽ ሃገራዊ መንነትን ክብርታትን 
ኣብ መንእሰያት፡ ሃገራዊ ፖሊስታትን 
ስትራተጂታትን ብንቕሓት ናይ 
ምድጋፍን ምትግባርን እጃሙ ቀንዲን 
መሰረታዊን ስለዝኾነ። መንእሰያት፡ 
ሕሉፍ ታሪኽ ሃገሮም ፈሊጦም፡ 
መድረኻዊ ተልእኾኦም ብልክዕ 
ዝርድኡ፡ ዝሰርሑን ዘፍርዩን፡ ሞያን 
ዲሲፕሊንን ዝዓጠቑ፡ ብፖለቲካዊን 
ስነ-ኣእምሮኣዊን ብቕዓት ዝተሃንጹ 
ምእንቲ ኪኾኑ ድማ፡ ድሕሪ ናጽነት 
ኣብ ዝተኣትወ ሓድሽ መድረኽ፡ 
ምኹስኳስ መንእሰያት፡ እዋኑ ዝጠልቦ፡ 
ቅድመ ኩነት ንህንጸት ስልጡን ሃገር 
እዩ ነይሩ። 
   ብረዚን ዋጋ ዝተረኽበ ናጽነት፡ 

መሬታዊ ሓድነትን ማሕበራዊ ስኒትን 
ተዓቂቡ፡ ሃገር ብምሉእ ኣድህቦን ጸዓትን 
ኣብ ዕማማት ሕውየትን ዳግመ ህንጻን 
ክትጽመድ፡ ሰላማ ዝዘርጉን ልምዓታ 
ዝጻብኡን ተርእዮታት ዘወግድ ድልዱል 
ሓይሊ ምኽልኻል፣ ከምኡ’ውን ኣብ 
ኩሉ ዓውድታት ፖለቲካ፡ ቁጠባ፡ 
ሳይንስን ቴክኖሎጂን፡ ማሕበራዊ፡ ባህላዊ 
. . . ወዘተ.. ፍልጠትን ሞያን ቀሲሙ፡ 
ብንቕሓት ንህንጸት ሃገር ዝሰርሕ፡ 
ሕድሪ ህዝቢን ሰማእታትን ኣብ ምዕራፉ 
ዘብጽሕ መንእሰይ ምህናጽ ግዴታ እዩ 
ነይሩ። በዚ ምኽንያት’ዚ፡ መንግስቲ 
ኤርትራ፡ ኣብ ፈለማ መድረኽ ናጽነት፡ 
1991፡ ገና ናይ ባህታን ርውየትን 
ሓጎስን ሆይሆይታን እዋን ከይተወድአ፡ 
ኣርሒቑ ብምጥማት ኣድላይነት መደብ 
ሃገራዊ ኣገልግሎት ኣይዘንግዖን። 

ምቛም ማእከል ስልጠና ምቛም ማእከል ስልጠና 
ሃገራዊ ኣገልግሎትሃገራዊ ኣገልግሎት

   ግዝያዊ መንግስቲ ኤርትራ፡ ኣብ 
ግዜ ብረታዊ ቃልሲ “ወተሃደራዊ 
ስታፍ” ተባሂሉ ዝጽዋዕ ዝነበረ እዚ 

ሰራዊት ብደረጃ ሚኒስትሪ ምክልኻል 
ድሕሪ ምቛሙ፡ ነቲ ዝነበረ ወተሃደራዊ 
ትካላት ማለት ኣጋር ሰራዊት፡ ሓይሊ-
ባሕሪ (ባሕርያ) ከምኡ’ውን ጸኒሑ 
ድሕሪ ናጽነት ዝቖመ ሓይሊ-ኣየር 
ብደረጃ ወተሃደራዊ ሓይልታት 
(ሓይሊ-ምድሪ፡ ሓይሊ-ባሕሪን ሓይሊ-
ኣየርን) ከምዝቐውም’ዩ ገይሩ። ወሃብቲ 
ደገፍ ኣሃዱታት፡ ወተሃደራዊ ሃንደሳ፡ 
መካናይዝድ፡ ኤምዳድ፡ ወተሃደራዊ-
ስለያ፡ ክፍሊ-ታዕሊም፡ ወተሃደራዊ 
ዕጥቅን-ስንቅን፡ መራኸቢታት ከኣ፡ 
ኣብ ትሕቲ ሚኒስትሪ ምክልኻል 
ብምጥርናፍ ኣወዳድባኡን ዕማማቱን 
ከምዝሰፍሕ ተገይሩ።
   በዚ መሰረት፡ ክፍሊ-ታዕሊም 

ህዝባዊ ግንባር ምስተን ኣብ ትሕቲኡ 
ዝጥርነፋ ዝነበራ ጨናፍር ማለት 
ቤት-ትምህርቲ ኮማንዶ፡ ወተሃደራዊ 
ኣካዳሚ ኢብራሂም ዓፋ፡ መደበር 
ታዕሊም ዓበይቲ፡ መደበር ታዕሊም 
ደቀንስትዮን ፊተውራሪን ብምጥርናፍ፡ 
ኣብ ትሕቲ ሚኒስትሪ ምክልኻል 
ኮይኑ ከምዝሰርሕ ተገብረ። ኣብ 
1989 ክፍላተ-ሰራዊት ህዝባዊ ግንባር፡ 
ልምምዳትን ስልጠናን ንምክያድን 
ብቕዓት ሰራዊት ንምክትታልን ነፍሲ 
ወከፈን ናይ ገዛእ ርእሰን ናይ ታዕሊም 
ኣሃዱ ከምዝህልወን ተገይሩ ስለዝነበረ፡ 
ነዚኣተን ዝኣልዩ ካብ ክፍሊ ታዕሊም 
ህዝባዊ ግንባር ሓለፍቲ ተሳሒቦም 
ስታፋት ታዕሊም ክፍለ-ሰራዊት 
ኣቚሞም ነበሩ። 
   መጀመርያ ኣዋርሕ ናይ 1994፡ 

ሓደ ካብቶም ዝዓበዩ ስታፋት ሚኒስትሪ 
ምክልኻል፡ ስታፍ ስርሒትን ስልጠናን 
ተወዲቡ ዝቖመሉ እዋን’ዩ ነይሩ። 
ኣብዚ እዋን’ዚ ድማ እዩ፡ እቲ ክፍሊ 
ታዕሊም ህዝባዊ ግንባር ተባሂሉ ዝፍለጥ 
ዝነበረ ምስ ጨናፍሩ፡ ምስተን ጸኒሐን 
ኣብ 1994 ዝተደመርኦ፡ ቤት-ትምህርቲ 
ጽገናን ምልክትን፡ ቤት-ትምህርቲ 
ኣጽዋራት (ከቢድ ብረት) ብሓባር፡ 
ኣብ ትሕቲ ስታፍ ስርሒትን ስልጠናን፡ 
ቤት ጽሕፈቱ ኣብ እምባትካላ ገይሩ 
ብሓድሽ ኣወዳድባ ንጥፈታቱ ዝቐጸለ። 
   መደበር ወተሃደራዊ ታዕሊም፥ 

ኣካል ናይቲ ሓደ ካብ ቀወምቲ ስታፋት 
ሚኒስትሪ ምክልኻል ዝኾነ ስታፍ 
ስርሒታትን ስልጠናን (ኣዛዚኡ ብጻይ 
ተኽላይ ሃብተስላሴ (ሜጀር ጀነራል) 
ኮይኑ እዩ ዝሰርሕ ነይሩ። ጸኒሑ ግን 
ብጉዳይ ትግባረ መደባትን ምስልጣን 
ሃገራዊ ኣገልግሎትን ተጸዋዕነቱ 
ብቐጥታ ንመራሕ መንግስቲ ኮይኑ 
ተበጊሱ። ድሒሩ ኣብ መወዳእታ 
1998 ንኹላተን ኣብ ትሕቲ ስታፍ 
ስርሒታት ዝምእከላ ዝነበራ መሰልጠኒ 
ማእከላት፡ ማለት ቤት-ትምህርቲ 
ኮማንዶ፡ ቤት-ትምህርቲ ታሕተዎትን 
ላዕለዎትን ሓለፍቲ (መኰንናት)፡ 
ቤት-ትምህርቲ ኣጽዋር፡ ኣብ ትሕቲ 
ሚኒስትሪ ምክልኻል ክጥርነፋ ዝጸንሓ 
ቤት-ትምህርቲ ወተሃደራዊ ሃንደሳ፡ 
ቤት-ትምህርቲ ምልክት፡ ቤት-ትምህርቲ 
ምምራሕ መኪና፡ ቤት-ትምህርቲ ቋንቋ፡ 
ጉጅለ ወተሃደራዊ ማርሽን ባንድ፡ ጉጅለ 
ባህሊ ሚኒስትሪ ምክልኻል፡ ብመምርሒ 
ፕረዚደንት ከካብ ዝነበርኦ ቦታ ንሳዋ 
ከምዝግዕዛን ከምዝጥርነፋን ተገይሩ። 
ዘማእክለን ኣካል፡ ስታፍ ስርሒታት 
ምዃኑ ተሪፉ ድማ፡ እቲ ብሓዲሽ ስምን 
መዝነትን ዝቖመ “ማእከል ስልጠና 
ሓይልታት ምክልኻል ኤርትራ” 
ክኸውን ተወሲኑ።

    “ማእከል ስልጠና ሃገራዊ 
ኣገልግሎት” እምበኣር፡ እቲ ዝሰፍሐ 
ስራሕ ዘካይድ ኣብ ትሕቲ ማእከል 
ስልጠና ሓይልታት ምክልኻል 
ዝምእከል ኣሃዱ እዩ። ማእከል ስልጠና 
ሃገራዊ ኣገልግሎት፡ መደበሩ ሳዋ እዩ። 
ሳዋ ከመይ ኢላ ተመስሪታ? እዚ ሕጂ 
በጺሓቶ ዘላ ደረጃ ብኸመይ ተበጺሑ? 
ኣብዚ ንኽትበጽሕ ዝተዋስኡ ኣካላትን 
ኣበርክቶኦምን እንታይ ነይሩ? ካልኦት 
ማእከላት ስልጠናን ስታፋት ማእከል 
ስልጠና ሓይልታት ምክልኻልን’ከ 
ዕማማቶም ከመይ ነበረ? ዝብሉ 
ነጥብታት ብሕጽር ዝበለ መገዲ ኣብ’ዚ 
ጽሑፍ’ዚ ተዳህሲሱ ኣሎ። 

ኣመሰራርታን ምዕባለን ኣመሰራርታን ምዕባለን 
ማእከል ስልጠናታት ሳዋማእከል ስልጠናታት ሳዋ

   መንግስቲ ኤርትራ፡ ብ20 ሕዳር 
1991 ብቁጽሪ 11/1991 ዝፍለጥ ኣዋጅ 
ሃገራዊ ኣገልግሎት ኣዊጁ። እቲ ኣዋጅ 
ክልተ ግዜ ምምሕያሻት ተገይርሉ 
እዩ። ኣብ መወዳእታ ከኣ 39 ዓንቀጻት 
ሒዙ፡ ኣዋጅ ቁጽሪ 82/1995 ተሰምዩ 
ነዚ ናይ ሕጂ መልክዑ ሒዙ። ኣዋጅ 
ሃገራዊ ኣገልግሎት፡ ግቡኣትን መሰላትን 
ዜጋታት ዘጠቓልል ኣዋጅ ኮይኑ፡ በቲ 
ኣዋጅ መሰረት፡ ሃገራዊ ኣገልግሎት 
ዝምልከቶም መንእሰያት ደቂተባዕትዮን 
ደቀንስትዮን ወተሃደራዊ ታዕሊም 
ወሲዶም፡ መንግስቲ ኣብ ዝመደቦም 
ቦታ፡ ን18 ኣዋርሕ ኣገልግሎት ናይ 
ምፍጻም ግቡእ ከምዘለዎም ዘነጽር እዩ። 
   ኣዋጅ ድሕሪ ምእዋጁ፡ እቲ ዝስዕብ 

ዝዓበየን ዝኸበደን ስራሕ፡ ትግባረኡ 
እዩ። ናብ ትግባረ ንምስግጋር ድማ፡ 
መስርሕ ምዝገባ ሃገራዊ ኣገልግሎት 
ዝምልከቶም መንእሰያት ብኸመይን 
ብመንን ይካየድ? ታዕሊም ብመን፡ 
ኣበይ ቦታ፡ ብኸመይ መገዲን ውዳበን 
ይካየድ? ትግባረ ናይ’ዚ መደብ’ዚ መን 
ሓላፍነት ይስከመሉ? ወዘተ.. ዝብሉ 
መሰረታውያን ሕቶታት ኣቐዲምካ 
ክምለሱ ነይሩዎም።
    መስርሕ ምዝገባ ሃገራዊ 

ኣገልግሎት ዝምልከቶም መንእሰያት፡ 
ብምምሕዳራት ክትሓዝ ስለዝነበሮ፡ 
ኣብ 1992 ኣብ ኩለን ኣዉራጃታት፣ 
ኣመሓዳሪ ኣውራጃ፡ ሓለፍቲ ፖሊስን 
ጸጥታን ሕክምናን ዝርከብወን፡ መስርሕ 
ምዝገባ ዝከታተላ ኮሚቴታት ቆይመን 
ስርሐን ጀሚረን። ጸኒሑ፡ ኣዘዝቲ 
ብርጌዳትን ቦጦሎኒታትን ዝነበሩ 
ሓለፍቲ፡ ካብ ሰራዊት ተሳሒቦም፡ 
ምስተን ኣብ ዞባታት ዝቖማ ኮሚቴታት 
ኮይኖም ኣብ ምዉህሃድ ናይ’ዚ መደብ 
ከምዝሰርሑ ተገይሩ ነይሩ። እቲ ናይ 
ምዝገባ ስራሕ ክብገስ እንከሎ፡ ኣብ 
ኣስመራ ኮይኖም ነዘን ኮሚቴታት 
ዘወሃህዱ ዝነበሩ፡ ካብ ወተሃደራዊ ቤት 
ጽሕፈት ዝተመዘዙ ብጾት ተስፋንኪኤል 
ሸሪፎን ሃብተ ገብረስላሰን (ኰለኔል) 
እዮም ነይሮም። ድሒሮም ከኣ፡ ብጻይ 
ተኽለሚካኤል ሃብቱ - ሲንስ (ብሪጋዴር 
ጀነራል) ብጻይ መብራህቱ ተኽለኣብ - 
ቫይናክ (ብሪጋዴር ጀነራል) ሓለፍትን 
ኣወሃሃድቲን ክፍሊ ሃገራዊ ኣገልግሎት 
ኮይኖም ተመዲቦም።
   ኣብዚ ናይ ፈለማ መድረኽ፡ ማለት፡ 

መደብ ሃገራዊ ኣገልግሎት ብስሩዕ ኣብ 
ዘይጀመረሉ እዋን፡ ሃገራዊ ግቡኦም 
ንምፍጻም ዝተመዝገቡ መንእሰያት፡ 
ወተሃደራዊ ታዕሊም ከይወሰዱ 

ብቐጥታ ኣብ ትካላት መንግስቲ 
ተመዲቦም ይሰርሑ ነይሮም እዮም። 
ምዝገባ ዜግነት፡ መስርሕ ምውህሃድ 
ረፈረንደም ከኣ፡ ካብቲ ቀንዲ ብንጡፍ 
ዝተዋስኡሉ ዓበይቲ ስርሓት ነበረ። 
   ንወተሃደራዊ ታዕሊም ብዝምልከት 

ኣብቲ መጀመርያ ኣዋጅ ዝተኣወጀሉ፡ 
ኩሎም ተሳተፍቲ ኣባላት ሃገራዊ 
ኣገልግሎት፡ ኣብ መደበራት ታዕሊም 
ናይተን ዝነበራ ኮራት (491፡ 271፡ 
381፡ 161) ተዓሊሞም ናብ ኣገልግሎት 
ክዋፈሩ ተሓሲቡ እኳ እንተበረ 
ብብዙሕ ረቛሒታት ተግባራዊ 
ክኸውን ኣይከኣለን። ኣብቲ እዋን’ቲ 
ብዙሓት ኤርትራውያን መንእሰያት 
ካብ ኢትዮጵያ ክዕለሙ ይመጹ 
ስለዝነበሩ ከኣ፡ ኣብ ናቕፋ፡ ግዝያዊ 
መደበር ታዕሊም ተመስሪቱ ብክፍሊ 
ታዕሊም ከምዝዕለሙ ይግበር ነይሩ። 
   እዚ ከምዚ ኢሉ እንከሎ፡ ንሓዋሩ 

ሓደ ቀዋሚን ምቹእን ዝሰፍሐን 
መደበር ታዕሊም ክኸውን ዝኽእል ቦታ 
ንምምራጽ፡ መጽናዕቲ ዘካይዱ ሓለፍቲ 
ተመዚዞም፡ ኣብ ኩለን ኣውራጃታት፡ 
ክፍሊ ታዕሊም ክምስረተሉ ይኽእል’ዩ 
ኣብ ዝበሉዎ ቦታታት ዑደት ብምግባር፡ 
ውጽኢት መጽናዕቶም ኣብ እዋኑ ናብ 
መንግስቲ ኣቕረቡ። ኣብ መወዳእታ 
1993 መጀመርያ 1994 ከኣ፡ መንግስቲ 
ንሳዋ ብብዙሕ ብልጫታት ሃገራዊ 
መደበር ታዕሊም ክትከውን ሓርዩዋ። 
   ሳዋ ኣብ ሰሜናዊ ምዕራብ ዞባ 

ጋሽ-ባርካ እትርከብ ሰፋሕቲ ጎላጉል፡ 
ንወተሃደራዊ ታዕሊም ዝምችእ 
ኩጀታትን ሰንሰለታዊ ጎቦታትን ዝኸበባ፡ 
ውሕስነት ዘለዎ ትሕተ-ባይታዊ 
ምንጪ ጽሩይ ማይ ዝርከባ እያ። እቲ 
ከባቢ ጻዕቂ ህዝቢ ዘይብሉ፡ ሕርሻዊ 
ልምዓት ከተካይደሉ እትኽእል ሰፊሕን 
ስቡሕን መሬት ዝርከቦ ብምዃኑ ድማ 
ብዙሕ ብልጫታት ዘለዎ እዩ።
   ቦታ ታዕሊም ምስ ተወሰነ ዝስዕብ 

ዕማም፡ ምዉዳብ ኣሃዱ ታዕሊም እዩ። 
እዚ ብቐንዱ ሓላፍነት ናይ ሚኒስትሪ 
ምክልኻል ስለዝነበረ፡ ካብ መወዳእታ 
1993 ክሳብ ሚያዝያ 1994፡ ኣብቲ 
ግዜ’ቲ ሓላፊ ስታፍ ስርሒታትን 
ስልጠናን ዝነበረ ብጻይ ሃይለ ሳሙኤል 
- ቻይና (ሜጀር ጀነራል) ዝመርሖ፡ 
ሓለፍቲ ክፍሊ ታዕሊም፡ ወተሃደራዊ 
ኣካዳሚን ኣሃዱታት ታዕሊም ኮራትን 
ዝተሳተፍዎ፡ ብርክት ዝበለ ርክባት ኣብ 
ኣስመራን እምባትካላን ተኻይዱ። ኣብዚ 
ዝስዕብ ውሳነታት ድማ ተበጺሑ፦
   መንእሰያት ኣባላት ሃገራዊ 

ኣገልግሎት ናይ ምስልጣን ሓላፍነት 
ክፍሊ ታዕሊም ክስከሞ፣ ኣብ ዝተፈላለየ 
እዋናት ካብ ክፍሊ ታዕሊም ተቐይሮም 
ናብ ዝተፈላለያ ኣሃዱታት ተመዲቦም 
ዝነበሩ ምኩራት ኣባላት ክሰሓቡ፣ 
ኣባላት ታዕሊም ኣርባዕቲአን ኮራት ምስ 
ምሉእ ዓቕሚ ሰቦምን ንብረቶምን ናብ 
ክፍሊ ታዕሊም ክሰጋገሩ፣ እቶም ካብ 
ዝተፈላለየ ቦታታት ተሳሒቦም ታዕሊም 
ሃገራዊ ኣገልግሎት ከቑሙ ዝተመደቡ 
ኣባላት፡ ኣብ እምባትካላን ኣፍዓበትን 
በብደረጃኦም ናይ ምዉህሃድ ስልጠና 
ክወስዱ፣ ወተሃደራት ኢትዮጵያ ዝነበሩ 
ኤርትራዉያን ጻዉዒት ተገይርሎም፡ 
ኣብ’ዚ መደብ’ዚ ከምዝተሓጋገዙ 
ክግበር፣ ኣብ ሳዋ ቦታ ዘጣጥሑ ሓደ 
ጉጅለ ኣቐዲሞም ክሓልፉ፣ ኣብ’ቲ 
ከባቢ ዝነበረት ሓንቲ ቦጦሎኒ ናይ 
ኮር 161 ከኣ ንሓለዋን ማእቶትን 
ክትተሓጋገዝ . . .ተወሲኑ።

ይቕጽል . . .ይቕጽል . . .



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ዕላል ምስ ገዲም ተጋዳላይ ሳልሕ (ብርዚ)2ይ ክፋል

ስዉእ ተጋ/በርሀ ተኽለ ደስታ (በርሀ ጻዕዳ)

- መዓስ’ዩ ነይሩ ምምስራት ቦጦሎኒታት 
ናይ ህዝባዊ ሓይልታት?
ምቛም ቦጦሎኒታት ኣብ 1976 እዩ 

ነይሩ። ክልተ ሓይሊ ኣብኡ ዝጸንሓን 
ሳልሰይተን ካብ ሳሕል ዝመጽአት 
ሓዳስ ሓይልን ብምዃን፡ ኣብዛ ዒላ-ዒሮ 
ትበሃል ቦታ ተኣኪብና ተኽሊጥ ጌርና 
- ንቦጦሎኒ-3 ኣቚምና። ኣዛዚ ቦጦሎኒ 
ጸጋይ ቀሺ፣ ምክትሉ በርሀ ጻዕዳ፣ ኮምሽነር 
ድማ ስብሓት ኤፍሬም ኮይኖም። ግን፡ 
ጸጋይ ቀሺ ብሰንኪ ምምራዝ ናይ 
ቍማል መድሃኒት ከም ኣዛዚ ቦጦሎኒ 
ከየገልገለ ቀልጢፉ እዩ ተሰዊኡና። ምስ 
ኣቦ-ዓፋን ዝተባህለ ብጻይ፡ ነቲ መድሃኒት 
ከየቃጠኑ ስለ ዝተጠቐሙሉ ናብ ሕክምና 
እናወሰድናዮም ዓፊሮም ኣብ መንገዲ 
ተሰዊኦምና። 
ድሕሪ’ዚ፡ ቦታ ጸጋይ ቀሺ በርሀ ጻዕዳ 

ሒዙዋ፣ ኮምሽነር ድማ ስብሓት ብምዃን 
ነታ ቦጦሎኒና ሒዞማ። ድሕሪ ምምስራት 
ቦጦሎኒታት፡ ማእከላይ መበገሲ ቦታ 
(መዓስከር) ቦጦሎኒ ሰለስተ ኣብ መዓልዲ 
ኰይኑ። ውጩ ዝሓዛ ቦጦሎኒ-2 እውን 
ብቐረባ ኣብ ከባቢና ነይራ።
- ሓይልታት ቦጦሎኒ-3 ናበይ ናበይ 

ይንቀሳቐሳ ነይረን?  
ዝያዳ ንንቀሳቐሰን ዝነበርና መዓስከራት 

ጸላኢ፡ በለዛ፡ ሃብረንጋቓ፡ ዒላበርዕድ … 
ዝኣመሰላ ዓድታት ተደጋጋሚ ነጥቅዕ 
ኔርና። ገረሚ፡ ዓድሻኻ፡ ኳዜን፡ ዓዜን፡ 
መስፍንቶ ቦታ ናይ ሓይልታትና እዩ 
ነይሩ። ካብዚ ኸባቢ’ዚ እናተበገስና ናብ 
ውሽጢ ኣስመራ እናኣቶና ስርሒታት 
ንገብር ኔርና። 
መጥቃዕቲ መዓስከር ሃብረንጋቓ ኣብ 

1976 ዝተፈጸመ ዀይኑ፡ በርሀ ጻዕዳ ናይ 
ለይቲ ውግእ ስለ ዘይፈቱ ብቐትሪ ኢና 
ሃሪምና። ቅድሚ ቐጥታ ንሃብረንጋቓ 
ምህራምና ንመናውራ በለዛ ሃሪምና። 
ሽዑ መዓልቲ ከየዕረፍና ኸኣ ናብ 
ሽንድዋ ተመሊስና፣ ኣብ ሽንድዋ ህዝቢ 
ብኳደረ ብእዋኑ ድራር ቀሪቡልና። ምስ 
በላዕና ናብ ስንጭሮ ሃብራንጋቓ ገጽና 
ኣንቈልቊልና። እቲ ስርሒትና ኣብ ሰዓት 
4፡30 ምሸት ጀሚርና፡ እንተ ነውሐ ሰዓት 
5፡30 ክንውድኣ ምዃንና በርሀ ጻዕዳ 
መግለጺ ሂቡና። ብእዋኑ፡ ግን ከይተረኣና 
ኣብቲ ስንጭሮ ወሪድና በቦታና ሒዝና። 
እቲ መዓስከርን ሓለዋን ጸላኢ፡ ኣብዛ ሕጂ 

ዳዕሮ ትመስል ዓባይ ገረብ ዘላታ ዓባይ 
ቢንቶን ገለ ገዛውትን ዝርከባኣ ኸባቢ እዩ 
ነይሩ።
ሓላፊ መዓስከር ጸላኢ ኣብራንጋቓ፡ 

ወዲ-ትኳቦ ዝተባህለ ኮማንድስ ኰይኑ፡ 
ምስ ህዝባዊ ሓይልታት ርክብ ነይሩዎ። 
ንሱ፡ ነቲ ስርሒት ንምዕዋት፡ ድሮ ምስ 
ዝምልከቶም ሓለፍቲ ቦጦሎኒና ምርድዳእ 
ገይሩ ስለ ዝነበረ፡ ኣብታ ናብቲ ስንጭሮ 
ዝተጸጋዕናላ፡ ዘንቢል ዝሓዘት ሓንቲ 
ሰበይቲ ናብቲ መዓስከር ኣትያ ረኸበቶ። 
እታ ዘንቢል መግቢ ዝሓዘት ኰይና ኣብ 
ውሽጢ መግቢ መልእኽቲ ዝተጻሕፋ 
ወረቐት ነይራ። 
ወዲ-ትኳቦ መልእኽቱ ድሕሪ ምቕባሉ፡ 

ንሰራዊቱ ብረቶም ኣጸጊዖም ስፖርት 
ክገብሩ ትእዛዝ ኣመሓላሊፉ፡ “ኣነ ነዛ 
ሰበይቲ ከፋኑዋ’የ” ኢሉ ብረቱ ፈቲሑ 
ኣብታ ዘንቢል ኣእትዩ ካብታ መዓስከር 
ወጽአ። ክወጽእ ከሎ፡ በታ ቢንቶ ሰጊሩ 
ንላዕሊ ኣንፈት ዓተከሌዛን ብምሓዝ 
ጽርግያ ጥውይ ምስ በለ፡ ንዓና ጀምሩ 
ኢሎምና። ወተሃደራት ጸላኢ ኣብ ተዛነ 
ተገሪሀን ከለዋ ጀሚርናየን። ኣብቲ ቦታ 
ኮማንድስ’ውን ነይሮም። ዝመውት 
መይቱ፡ ዝማረኽ ድማ ስለ ዝተማረኸ፡ 
ኵሉ ኣብቲ መዓስከር ዝጸንሐ ሰራዊት 
ደምሲስናዮ። 
ጓል ኣብርሃለይ ዝተባህለት ኣጋር ሓኪም 

ብጸይትና፡ ኣቦኣ ኮማንድስ ኰይኑ ምስቶም 
ዝተማረኹ ኣብቲ መዓስከር ሒዝናዮ። 
ሽዑ ጓል ኣብርሃለይ፡ እንተዘይቀተልኩዎ 
ኢላ ወጠጥ በለት። “ኣይፋልኪ ነውሪ! 
ምሩኽ ኣይቅተልን’ዩ፣ ብቐንዲ ነገሩ 
ድማ፡ ወላዲኺ ስለ ዝዀነ ብኣገባብ 
ውድብ ጥራይ እዩ ክቕጻዕ ዘለዎ” 
ኢሎም ለባማት ተጋደልቲ ኣረዲኦማ። 
ጓል ኣብርሃለይ ክሳብ’ዚ ቝሩብ ግዜ ኣብ 
ወጻኢ ነይራ፡ ሕጂ እንድዒ። 
ነቶም ምሩኻት ኮማንድስ፡ ንኢራ-ዋራ 

ዝወስድ መንገዲ ኣትሒዝና ናብ መዓልዲ 
ወሲድናዮም። ነቲ መዓስከር ምስ 
ተቘጻጸርናዮ፡ ካብ ኣባላት ጀብሃ ንብረት 
ክወስዱ መጺኦምና ነይሮም፣ ንሕና ድማ 
ከሊእናዮም። መስዋእቲ ኣይነበረናን፣ 
ካብቶም ዝነበሩና ውጉኣት ብርቱዕ 
መቝሰልቲ ዘጋጠሞ ብጻይ ገብረብርሃን - 
ቀደም ኣብ ባጽዕ ፍላንሳ ዝነበረ ወዲ ዓዲ-

ኸፈለት ግን፡ ተሰኪምናዮ እናኸድና 
ኸለና ኣብ ኢራ ላዕላይ ምስ 
በጽሐ ተሰዊኡና። ንኻልኦት ግን 
ጠራኒፍናዮም መዓልዲ ወሪድና። 
- ድሕሪ ስርሒት ሃብረንጋቓ 

ዝነበረ ስርሒታትኩምከ ኣበይ ኣበይ 
ነይሩ?
ድሕሪ ስርሒት ሃብረንጋቓ 

ኣብ ዒላበርዕድ ኣጥቂዕና። ኣብታ 
ጥቓ ዲጋ ዘላ ቦታ መዓስከር እያ 
ነይራ። ከነጥቅዕ ኸለና ኣብ ክልተ 
ነቝጣታት ክንሃርም ኣሃዱታትና 
ተኸፋፊለን። ኣብ ሓንቲ ነቝጣ 
ሓይልን ጋንታን ተመዲብና ኔርና። 
ኣብ ካልኣይቲ ነቝጣ ድማ ጋንታን 
መስርዕን ተመዲብና። ብመሰረት 
ኣብኡ ዓሪዱ ዘሎ ዓቕሚ ጸላኢ ከም 
ተሰለፍና’ዩ ነይሩ እቲ መረዳእታ። 
ግን ሓይሊ ጸላኢ ብኣንጻር’ቲ 
መጽናዕቲ እዩ ጸኒሑና። ኣብታ 

ጋንታን መስርዕን ዝተሰለፍናላ ብዙሕ 
ሰራዊት ጸላኢ፡ ኣብታ ሓይልን ጋንታን 
ዝተሰለፍናላ ድማ ሒደት’ዩ ጸኒሑና። 
ኣብቲ ውግእ፡ የማነይ ጸጋመይ ሓደ ወዲ-

ቐሺ፣ ካልኣይ ድማ ወዲ-ጊለ ዝተባህሉ 
ክልቲኦም ደቂ እምባደርሆ መራሕቲ 
መሳርዕ ነይሮም። ወዲ-ቐሺ መራሒ 
መስርዕና እዩ ነይሩ። ወዲ-ጊለ ድማ ኣብ 
ካልእ መስርዕ ሓላፊ ነይሩ። ሕጂ እቲ 
መጥቃዕቲ ምስ ተወድአ፡ ምንቅስቓስ ስለ 
ዘይረኣኹሎም፡ “ኣታ ንዑናይ” ኢለዮም፣ 
ግን መልሲ ስኢነ። ነብሰይ እንተራኣኹ 
ደም ተጸይቐ፣ ግን ህራም ከይህልወኒ 
እንተ ፈተሽኩ ዋላ ሓንቲ ኣይረኸብኩን፣ 
ዝስማዓኒ ቃንዛ’ውን ኣይነበረን። ቀጺለ 
ነቶም ብጾት እንተ ተንከፍኩዎም 
ክልቲኦም ተሰዊኦም። ለካ ናይ ወዲ-
ቐሺ ማህረምቲ እዩ ደም ጸይቑኒ። ሽዑ 
ንድሕሪት ጎቲተ ኣውሪደዮም። ንብጾተይ 
ነጊረ ኣብቲ ኸባቢ ጕድጓድ ፍሒርና 
ቀቢርናዮም። 
ስዉእ ብጻይ ወዲ-ቐሺ ከመይ 

ዝበለ ጎበዝ’ዩ ነይሩ። ብርቱዕ ጭሕሚ 
ኸኣ ነይሩዎ። ኣቦኡ ንወዲ-ቐሺ ኣብ 
እምባደርሆ ንቦጦሎኒና ብዕራይ ሓሪዱ 
ጋቢዙዋ ነይሩ።
ድሕሪ ዒላ-በርዕድ ኣብ ዓዲ-

ተከሌዛን’ውን ወተሃደራዊ ስርሒት 
ፈቲንና ኔርና። ኣብ ደቂ-ዘርኡ ውዒልና 
ናብ ከተማ ኣስመራ ዝሓልፍ ገያሻይ 
ነሕልፎ፣ ናብ ዓዲ-ተከሌዛን ዝኣቱ 
ግን ክንሕዞ ውዒልና። ከባቢ ሰዓት 
ሓሙሽተ ብኣጋር ከነጥቅዕ ምስ 
ጀመርና ግን፡ እቶም ከቢድ ብረትና - 
ስሒቶም ንዓና ክሃርሙ ጀሚሮም። ነጸላ 
ምልክት ጌርና ኣቋርጹዎ ምስ በልናዮም 
ደብዳብ ኣቋሪጾም። እተን ኩማንድስ 
ከኣ ከየድማዕናለን ካብቲ ዝነበራኦ 
ድፋዕ ሃዲመን ናብ ዓዲ ኣትየን። ኣብቲ 
ውግእ መራሕ ሓይልና ዓብደላ ሸሂድ 
ተወጊኡና። ረዳት ካብ ኣስመራ ይመጽእ 
ከም ዘሎ ስለ ዝተፈልጠ ግን፡ ያላ ውጽኡ 
ተባሂልና እቲ መጥቃዕቲ ኣቋሪጽና ካብኡ 
ስሒብና ንማዓልዲ ወሪድና። እዚ’ውን 
ኣብ ዓመተ 1976 ዝተፈተነ እዩ ነይሩ። 
ኣብ ተመሳሳሊ ግዜ፡ ንመዓስከር በለዛ’ውን 

ሃሪምናያ ኔርና። ሽዑ “ነጎዳ” ዝተባህለ 
ወዲ-በለዛ ናትና መድፍዓጂ ብሬን ዲስኮ፡ 
በታ ብሬን ነፋሪት ኣውዲቑ። እታ ነፋሪት 
ክትድብድብድ ምስ ጀመረት፡ ነታ ብረት 
ኣብ ገረብ ጽሕዲ ኣደጊፉ ሻምብቆኡ 
ብምንቅዕራር ዘቢጡዋ ተሓምሺሻ ኣብ 
ማይሑጻ ወዲቓ። ነቲ ብጃንጥላ ዝወረደ 
ፓይሎት ክንሕዞ ምስ ጎየና ኮማንድስ 
ቀዲሞምና። ሰብ ልኢኽና ሃቡ ኣረክቡና 
ምስ በልናዮም፡ ሕራይ ኢሎም ነይሮም ግን 
ኣየረከቡናን። እቶም ከረክቡ ዝተሓተቱ 
ኮማንድስ ምስ ገለ ተጋደልቲ ስለ ዝፋለጡ 
ዝነበሩ፡ መልእኽቲ ምስ ተገብረሎም 
“ኣብኡ ጽንሑ ከነምጽኣልኩም ኢና” 
ኢሎም ነይሮም፡ ግን ካብ ቍጽጽሮም 
ወጻኢ ግዲ ዀይኑዎም ኣምሊቖም ናብ 
ኣስመራ ሰዲዶምዎ። 
ንጽባሒቱ፡ ነቲ መራሒ ነፋሪት 

ዘይምሓዝና ሕርቕርቖት ንመዓስከር በለዛ 
ደምሲስናያ። ኣብቲ መዓስከር ሓደ ኮለኔል 
ጸላኢ ሞይቱ ጸኒሑና። ኣብኡ ምስኡ ሓንቲ 
ሰበይቲ ውሽጢ ገዛ ተሓቢኣ ጸኒሓትና። 

ድምጺ ሰሚዕና “መን ኢኻ ውጻእ?” ምስ 
በልናያ፡ ከይንቐትላ ንህይወታ ከተውጽእ 
ምእንቲ፡ “ኣነ’የ 
ጸሎት’ዩ ዓደይ 
እሰያስ ወዲ-ሓወቦ 
እዩ” ኢላትና። 
ሰራሕተኛ እያ 
ነይራ። ኣብኡ 
ክልተ 57 ዝበሃል 
ብረት ማሪኽና። 
ኣብ ክልተ ፈረስ 
ተጻዒነን ክወጽኣ 
ኸለዋ ግን ነፋሪት 
ኣርኪባ ዘቢጣተን 
ዓንየን።
- ቦጦሎኒኹም 

ኣብ ምትሓዝ 
ከተማ ናቕፋ’ውን ተሳቲፋ ነይራ?  
ልክዕ’ዩ፣ ኣብ ወርሒ መጋቢት፡ ማለት፡ 

መወዳእታ ምሕራር ከተማ ናቕፋ ዓመተ 
1977 ቦጦሎኒ-3 (ናይ በርሀ ጻዕዳ) ውዒላ 
እያ። ናብቲ ውግእ ንምስታፍ ካብ ከባቢ 
ዓዲ-ዃላ ቁስሞ-ደንጎሎ ኢና ተበጊስና። 
ኣብዚ ኸባቢ’ዚ ክንንቀሳቐስ ምስ ጸናሕና 
ኪድ ሓዲርና ናብ ሕምብርቲ ኣቲና። 
ኣብ ሕምብርቲ መግቢ ተዳልዩልና 
ጸኒሑ። ኣብኡ ተመጊብናን ኣዕሪፍናን 
ወጋሕታ ከባቢ ሰዓት ሰለስተ ነቒልና ወኪ-
ዛግር ንኣቱ፣ ካብ ወኪዛግር ቀጺልና ናብ 
ሰለሙና ወሪድና። ኣብ ሰለሙና ምስ 
ወዓልና፡ ጉዕመሽ ዝትባህለት ሓንቲ ኣባል 
ቍጠባ ውድብ፡ ሓርጭ ወዲ-ዓከር ቅጫ 
ክንስንክቶ ሂባትና። ወዲ-ዓከር ቅጫ 
ተሰንኪቱ ክወጽኣልና ስለ ዘይክእል፡ 
መሓወስታ ፋፋ ሃብና ኢልናያ ጉዕመሽ 
ግን ከሊኣትና። ድሓር ገለ ተጋደልቲ 
ነቲ ቝጠባ መኻዚን ብሓይሊ ድፊኦም 
ኣትዮም ፋፋ ወሲዶም፣ ጥዑይ ቅጫ 
ሰንኪትና ኸኣ ተመጊብናን። ድሕሪ’ዚ 
ጉዕመሽ ናብ ቦታ መግኦ ናብ ኣስመሮም 
ገረዝጊሄር ብሬድዮ ትሕብር፣ “እንዳ-3 
ብሓይሊ ፋፋ ወሲዶም” ኢላቶ። 
ኣስመሮም ድማ፡ “እሞ ስለምንታይ 

ዘይሃብክዮም? ሕዋስ ዘይብሉ ከመይ 
ክገብሩዎ? ድሓር ከኣ ናብ ስራሕ’ዮም 
ዝኸዱ ዘለው” ኢሉዋ። ብኸምዚ 
ቅጫና ሰንኪትና ተመጊብና ሓዲርና፣ 
ወጋሕታ ክልተ መካይን ኤነትረታት 
መጺአን እናተመላለሳ ናብ መፍገር-
ገሊል ኣብጺሐናና። መፍገር-ገሊል 
ማለት ብሰበርቀጠን ብኣፍዓበትን 
ትመጽእ መራኸቢት ጽርግያ እያ። 
ኣብኡ ተደሪርና ሰዓት 5፡00 ናብ ናቕፋ 
ንብገስ። ኪድ ሓዲርና ማይማኦ ኣቲና። 
ሽዑ ብርቱዕ ማይ ሃሪሙና ነይሩ። ካብኡ 
ብምቕጻል ንሓመድ ዲበላ ጸጋም ገዲፍና 
እምባልቆ ኣቲና። ኣብ እምባልቆ ኸኣ 
ክልተ መዓልታት ኣዕሪፍና።
ከም ታሪኽ፡ እታ ንሽዱሽተ ኣዋርሕ 

ኣብ ከበባ ዝጸንሐት ከተማ ናቕፋ 
መደምደምታ ክግበረላ ዝተወሰነ ኣብ 
መወዳእታ ጥሪ ምዝዛም ቀዳማይ 
ውድባዊ ጉባኤ እዩ። ኣብ ውድባዊ 
ጉባኤ ኮምሽነር ቦጦሎኒና ስብሓት ክሳተፍ 
ከሎ፡ በርሀ ጻዕዳ ግን ካብ ቦጦሎኒኡ 
ኣይተፈልየን። ናቕፋ ንምሕራር ክንሳተፍ 
ከለና ዓሊሰይድ እዩ መግለጺ ገይሩልና። 
ዓሊሰይድ ናብ እምባልቆ መጺኡ ኣብቲ 

ኣኼባ፡ “እንቋዕ ድሓን መጻእኩም” 
ኢሉና፡ በርሀ ጻዕዳ ኸኣ እታ ናይ ለይቲ 
ውግእ ስለ ዘይፈትዋ፡ ሰዓት 9፡00 ንግሆ 
እዩ መጥቃዕትና ኢሉና። ኣቐዲሞም 
ምስ መሪሕነት ዝተረዳድኡሉ’ውን 

ክኸውን ይኽእል። በዚ መሰረት፡ 
ቀዳማይን ካልኣይን ሓይልታት ቦጦሎኒ-
3 በታ ዝበርትዐት ግንባር ደቡብ ናቕፋ 
ተሰለፋ። ሳልሳይ ሓይሊ ድማ ቀጥታ 
ቤት-ጽሕፈት ዓሊ-ሒጎ ክትሃርም ዕማም 
ተዋህባ።  
ደቡባዊ ሸነኽ ናቕፋ፡ ቦጦሎኒ 301 

ሒዛቶ ዝጸንሐት ይመስለኒ። ናይ በዓል 
ተስፋሂወት’ውን ብሩባ ዓንሰባ መጺኣ 
ኣብቲ መጥቃዕቲ ከም ዝተሳተፈት 
ይዝክር። ምሉእ መዓልቲ ውግእ ቀጺሉ፣ 
ግንባር ደቡብ ናቕፋ ኣፍሪስናዮ። እንዳ 
ዓሊሒጎ ተሪፋ ነይራ፣ ብጾትና መጕልሒ 
ድምጺ ተጠቒሞም ንጸላኢ ኢዱ ክህብ 
ብቋንቋ ኣምሓርኛ የጠንቅቑዎ ነይሮም። 
ገለ-ገለ’ኳ ኢዶም ይህቡ እንተ ነበሩ ግን 
ጸኒዖም ተዋጊኦም እዮም። ድሓር ግን 
ሰለስተ ኣርፒጂ ምስ ኣእተዉላ ጸላኢ 
ካብ እንዳ ዓሊሒጎ’ውን ወጺኡ። እቲ 
ዝሃደመ ጸላኢ በቲ ተጋደልቲ ዘይነበሩዎ 
ከፋት ቦታ ብፊደል-ፐ ኣቢሉ ናብ ሕዳይ 
ሃዲሙ። ናቕፋ ኸኣ ከባቢ ሰዓት 18፡00 
ተታሒዛ። ኣብዚ ዕድል ዝገበርናዮ፡ ግመ 
ስለ ዝወዓለ ነፈርቲ ኣይመጽኣን። ካብ 
ናይ ሰማይ ተጻብኦ ቀሲንና፣ ሓመድ 
ዝመልአ ኣኽያሽ ከም መከላኸሊ ድፋዕ 
ተጠቒምና፡ ንቕድሚት ክንስጉም ከለና 
እናተማላእናዮ ኢና ተዋጊእና። 
በርሀ ጻዕዳ፡ ውግእ ኣብ ምዝዛሙ - 

ብራድዮ ርክብ ይጽውዑዎ ነይሮም። 
ንሱ ድማ ደው ኢሉ ሃለው ይብል ነበረ። 
ሓገዝ እንታይ የድልየካ ይብሉዎ’ሞ ንሱ 
ድማ ኵነታት ከም ዝተወድአ ይሕብሮም 
ነይሩ። ከምዚ ኢሉ እናተዘራረበ ኸሎ፡ 
ሓደ ከይረኣናዮ ዝጸናሕና ውጉእ 
ወተሃደር ንበርሀ ጻዕዳ ርእሱ ዘቢጡዎ። 
ንሕና፡ ብስንባደ ምኽኽ ኢልና። ኣይኰነን 
ንሕና፡ እቶም ናይ ካልእ ኣሃዱታት ከማን 
ሓዘኖም ከቢድ ነይሩ።
በርሀ ቀጥታ ኣይተሰውአን - በየነ ርእሱ 

ምስ ጀነኖ ተሰኪምናዮ ቍሩብ ከይድና። 
ኣብታ ብደቡብ ሸነኽ ዘላ ሩባ ምስ 
በጽሐ ግን፡ ኣብኣ ይስዋእ። ኣብኣ ኸኣ 
ቀቢርናዮ። ኣብቲ ግዜ’ቲ በየነ ርእሶም 
ሓኪም ቦጦሎኒና (ናይ እንዳ-3) እዩ 
ነይሩ። ንሱ ብሕርቃን ዝኣክል ነቶም 
ምሩኻት ወተሃደራት ክርሽኖም ምስ 
ሓሰበ ብረቱ ተሓዲጉ። ነቲ ንበርሀ ጻዕዳ 
ዝቐተለ ወተሃደር’ሞ ዋላ ሞይቱ ኸሎ 
ካዝና ጥይት ኢና ኣእቲናሉ። 

             ይቕጽል ይቕጽል

ሳዋ፡ ካብ ንግስነት ቛጣ ክሳብ ናጻ ኤርትራ

ካብ ግጥምታት ደርማስ ካብ ግጥምታት ደርማስ 
ትንስኤው (1850ታት)ትንስኤው (1850ታት)

   ካብ 1852 ክሳብ 1854 ኣብ ዝነበረ 
ግዜ፡ ህዝቢ ብሊን (ቦጎስ) ካብ ምብራቕ 
ሱዳን ብወተሃደራት ግብጺ ዝተሓገዙ 
ቀቢላታት ተጠቕዑ። ብዙሓት ቆልዑትን 
ኣንስትን ተማሪኾም ድማ ንባርነት 
ክሽየጡ ከሰላ ተወስዱ። ኣብቲ እዋን’ቲ 
ፈረንሳዊ ኣባ ዮሃንስ ስተላ ኣብ ቦጎስን 
መንሳዕን ሚስዮናዊ ንጥፈታት የካይድ 
ነበረ። ኣባ ዮሃንስ ናይ ርድኡና ምሕጽንታ 
ካብ ህዝቢ ብሊን ምስ በጽሖ፡ ንደርማስ 
ወዲ ትንስኤው ዝበሃል በዓል መንሳዕ ቤት-
ኣብርሀ ኣኸቲሉ ንከሰላ ተበገሰ። ኣብ ጉዕዞ 
ቦጎስ - ከሰላ ድማ ብመገዲ ሳዋ ኣቢሎም 
ሓለፉ። ደርማስ ኣብ ዝቐጸለ ዓመት 
ካብ ከሰላ ንሮራ (ገለብ) ምስ ተመልሰ 
ንሳዋ ብኣድናቖትን ፍርሕን ገጠመላ። 
እታ ግጥሚ ኣብቲ ናይ ኢኖ ሊትማን 
ብ1913 ዘሕተሞ መጽሓፍ ዛንታታትን 
ግጥምታትን ትርከብ። ገለ ካብ ትሕዝቶ 
ግጥሚ ደርማስ፤

አባይነሳወ ልካይድ ሴማ ኣንደይ 
ተሐገዘ

ሳው ጺዉይ ካይዳ አግቡይ ረዩም 
ሻተተ

ሳወበዐለ ካይድ ለዉሉድ ምንለ ቃበተ
ሳወ ሀርማይ ካይደ ዳብእ ላቱ 

መንገአተ
ሳወ ዘምታይ ከይደ ለገባይሎታት ሻለተ

ትርጒም

ጸላኢና ሳዋ ይርገጻ ከይተገደደ
ሳዋ ውጹዕ ይረገጻ መንገዱ ዘርሓቐ
ሳዋ ዋናኣ ይረገጻ ካብ ማእከላ 

ዝተወልደ
ሳዋ ጐብለል ይረገጻ ኣፍደገታታ 

ዝረገጠ
ሳዋ ሽፍታ ይረገጻ ህዝብታት ዘጽነተ 

. . .

    ደርማስ ኣብዘን ማይቤታት 
እዚኣተን ካብ ነብሱ ጀሚሩ ምእንቲ ንኣባ 
ዮሃንስ ከሰኒ ተገዲዱ ሳዋ ከም ዝረገጻ 
ምስ ገለጸ፡ ቀጺሉ ብዛዕባቶም ሓያላት 
ማሪኾሞም ኪኖ ሳዋ መገዲ ዘርሓቑ 
ጎረቤቱ ህዝቢ ብሊን ይዝክር። ጸኒሑ 
ንሳዋ ብዘይካ’ቲ ካብ ከብዳ ዝተወልደ 
ዋናኣ ዝዀነ ከምዘይደፍራ፡ ብዘይካ’ቲ 
ኣፍደገታታ ኣጽኒዑ ዝዓጸወ፡ መን ከማይ 
በሃሊ ተባዕ፡ ወስ ዝብላ ከምዘየለ ይገልጽ። 
ኣብ መጠረሽታ፡ ንህዝብታት ኣጽኒቱ 
ዝመጸ ሓያል ሽፍታ’ውን ከም ዝዕቈበላ 
የዘንቱ። ግጥሚ ደርማስ ተዘክሮታቱን 
ኣብ መንገዱ ዝረኣዮን ዝሓቖፈት ኰይኑ፡ 
ብፍላይ ነቲ ቅድሚ’ዚ ግዜ’ዚ ህላውነቱ 
ዘይፈልጦ ዝነበረ ሓያል መዓስከር 
ብኣድናቖት እናገለጸ፡ እዛ ነዋሕ ግጥሚ 
ብዙሕ ርእዩ ዓዱ ብሰላም ብምእታዉ 
እፎይታ ብዝሓዘለ ቃላት ይዛዝማ።

አባይነሳወ ልካይድ ሴመእንደይትሰደደ
አዜ ዐድነአቴነ እብ ፋል ሰኒ ምን በደ
ወዐዱ ለአተ ቱ ለእሉ ልብሎ “ደሓን 

መጸአ”

ትርጒም

ጸላኢና ሳዋ ይርገጽ ሓንቲ ከይሰኣነ
ሕጂ ዓድና ኣቲና ብጽቡቕ ሽም 

ህይወትና’ውን ደሓነ
ዓዱ ዝኣተወ እዮም ዝብልዎ እንቋዕ 

መጻእካ ብደሓነ
 (E. Littmann, 1913, ገጽ 22-23)

   ግጥሚ ዓቃቢ ኣፈ-ታሪኽ’ዩ። 
እቲ ሽዑ ዝተባህለ ብመገዲ ኣፋዊ-ያታ 
እናተሰጋገረ ይነብር። በዚ ከኣ ከም ምንጪ 
ታሪኽ የገልግል። ካብ ግጥሚ ደርማስ 
ቅድሚ ኣስታት 170 ዓመታት ሳዋ 
ሓደ ሓያል ሰራዊት ዝዓስከረላ መደበር 
ምንባራ ከነረጋግጽ ንኽእል። ድሕሪ’ዚ 
ደርማስ ዝጠቐሶ ግዜ’ውን ዋላ ኣብ እዋን 
መግዛእቲ ክሳብ መጨረሽታ 1940ታት 
እውን ሳዋ መዓስከር ብዳውየት ኰይና 
ቀጸለት። ጸኒሑ ግና ምምሕዳር እንግሊዝ 
ምስቲ ኣብ ትሕቲ ቍጽጽሩ ከእትዎ 
ዘይከኣለ ሓይሊ ብዳውየት ኣብ ተጎሩባ 
ወግእ ገጠመ። ኣብዚ ብውግእ ተጎሩባ 
ዝፍለጥ ብዳውየት ምስ እንግሊዝ 
ዝተፋለሙሉ ግጥም ብጅግንነት ምእንቲ 
ክብሮም ዝተበጀዉ ደቂ ብዳውየት፡ 
ሬሳታቶም ብሓባር ኣብ ጋህሲ (ዶም) 
በብኣርብዓን ሓምሳን ተቐቢሩ ኣሎ። ኣብ 
ህዝቢ ብዳውየት ክሳብ ሎሚ ነቲ ውግእን 
ግዳያቱን ይድረፈሎም እዩ።
   ድሕሪ ከቢድ ፈተነታት እንግሊዝ 

ምኽኣል ምስ ሰኣነት፡ ካብ ህንዲ ግርምብል 
ዝበሃል ሓያል ሰራዊት ኣምጺኣ “ዝዓጠቐ 
ወተሃደር ኣይትጸበዩ ዝዀነ ኣብ ጸጒሩ 
ስብሒ ገመል ዝገበረ ወተሃደር ስለዝዀነ 
ቅተልዎ” ዝብል ትእዛዝ ሂባ ውግእ 
ከፈተት። ሰራዊት ግርምብል ንሰራዊት 
ብዳውየት ክሳብ ‘ሃገር’ ዝበሃል ናይ ሳሕል 
ጎቦታት ደፊኦም ከም ዝሰዓርዎ ኣብ 
ባርካናይ ትማሊ ተዘክሮ’ዩ። እዚ ውግእ’ዚ 
ብሓደ ወገኑ ናይ መጨረሽታ ሰዕረት 
ሰራዊት ብጃ ክኸውን ከሎ፡ ብኻልእ 
ሸነኹ ድማ ንሳዋ ብምልኣት ኣብ ትሕቲ 
ቍጽጽር ገዛእቲ ዘውደቐ ነበረ። ድሕሪ’ዚ 
ኣብ ግዜ እንግሊዝ ኰነ ፈደረሽን ሓሓሊፉ 
ገለ ናይ በዓል ዓሊ ሙንጣዝን መሓመድ 
ሓምድ ሽለሺን ጉጅለታት ሽፋቱ ከም 
መዓስከር ይጥቀሙላ ምንባሮም’ውን 
ይፍለጥ። 

ሳዋን ሰውራንሳዋን ሰውራን
ውግእ ኦማል፡ ቦዅሪ ስውእ ውግእ ኦማል፡ ቦዅሪ ስውእ 

ሰውራ ኤርትራ ሰውራ ኤርትራ 

   ኣብ መስከረም 1961 ብረታዊ 
ቃልሲ ህዝቢ ኤርትራ ኣንጻር መግዛእቲ 
ኢትዮጵያ ምስ ጀመረ፡ ሳዋ ካብ ፈለማ 
ደጀን ጀማሪ ሰውራ ሓምድ እድሪስ 
ዓዋተን ብጾቱን እያ ነይራ። ድሕሪ’ቲ ብ29 
መስከረም 1961 ኣብ ኣዳል ዝተኻየደ 
ፋልማይ ውግእ ዝሰዓበ ካልኣይ ግጥም፡ 
ኣብ መንጐ ተጋደልትን ሓይሊ ፖሊስን፡ 
ኣብ ኦማል - ከባቢ ሳዋ እዩ ዝነበረ። ኲናት 
ኦማል ዕድመ ሰውራ ኤርትራ ገና ክልተ 
ወርሒ ከይመልአ፡ ብዝሒ ተጋደልቲ’ውን 
ካብ ክልተ ዓሰርተ ከይዛየደ፡ ዘጋጠመ 
ፍጻመ ኰይኑ፡ ኣብቲ ግዜ’ቲ ልሳን 
መንግስቲ ኢትዮጵያ ዝነበረት ጋዜጣ 
ዘመን ነቲ ውዕሎ ብኸምዚ ተሪኻቶ።

   “ካብ ኣውራ መደበር ፖሊስ 
እተረኽበ ወረ ከም ዝብሎ፡ ካብ ወረዳ 
ባረንቱ ዝተላእኩ ወተሃደራት ፖሊስ 
ትማሊ ሰሉስ ሰዓት 9፡20 ምስ ሓምድ 
እድሪስ ዓዋተ ገጢሞም ኣብ ጥቓ ኬሩ 
ንዓብዱ መሓመድ ፋይድ ዝተባህለ 
ወሮበላ ኣቑሲሎም ማሪኾምዎ። 
ከምኡ’ውን ሓንቲ ግንጽል ናይ ሓምድ 
እድሪስ ዓዋተ፡ ሓንቲ ነዋሕ ምንሽር ናይቲ 
ዝቖሰለን ጸረ ሕግን ምስ 43 ጠያይት 
ረኺቦም ኣለዉ። እቲ ዝቖሰለ ንኬሩ 
ኪመጽእ ከሎ ኣብ መገዲ ዓሪፉ ኣሎ። 
ፖሊስ ድማ ነቶም ሃዲሞም ዘምለጡ 
ካልኦት ወሮበላታት ብዘይ ምስልካይ እግሪ 
እግሮም ይከታተልዎም ኣለዉ”። (ጋዜጣ 

ዘመን 26 ጥቅምቲ 1961.ቁ.2287)

   እዚ ኣብ ጋዜጣ ዘመን ተጻሒፉ 
ዘሎ፡ ብዘይካ’ቲ ጥቓ ኬሩ ዝበሎ 
ዘይንጹር ቦታን ‘ናይ ሓምድ ነዋሕ 
ምንሽር ማሪኽና” ምባሉን ካልእ ቅኑዕ’ዩ፡ 
እታ ‘ማሪኽና’ ዝበልዋ ግን፡ ሓምድ 
ኣብ ልዕሊኦም ኣስሪጽዎ ዝነበረ ፍርሒ 
ዘርኢ እዩ። ነዚ ናይ 24 ጥቅምቲ 1961 
ፍጻመ፡ ጸሓፊ ታሪኽ-ህይወት ሓምድ 
እድሪስ ዓዋተ ተጋዳላይ ሃይለስላሰ 
ወልዱ ብኸምዚ ይገልጻ፥

   “ኣብ ኣቡ ሓሸላ፡ ዑስማን ሓጃጅ 
ዝበሃል ሃብታም በዓል ድኳን በዓል 

ሓምድ ደኺሞም ምስ መጽእዎ ጽቡቕ 
ገይሩ ተቐቢሉ እኽለ-ማይ ቀሪቡ ከም 
ዝዛነዩ ገበረ። ‘ሎሚ ኣበይ ከም ዘለኹም 
እትፈልጥ መንግስቲ የላን። ብዋላ ሓደ 
ወረኹም ስለ ዘይተሰምዐ፡ ውራይ 
ዕረፍትኹም ጥራይ ግበሩ፡ ዋርድያ 

ባዕለይ ኣለኹልኩም’ ኢሉዎም ከደ…
ሓጃጅ ንስለ ድሕነት ተቓለስትን ንስለ’ታ 
ውልዶ ሰውራን ሓልዩ፡ ናብ ዋርድያ 
ኣይኰነን ከይዱ። ጠሊምዎም’ዩ። ኣቡ 
ሓሸላ ናብታ በዓል ሓምድ ኣማስይኦም 
ዝኣተውዋ ንእሽቶ ዓዲ ብዳውየት፡ ነቶም 
ወተሃደራት ተጻይ ኣምሪሑ ለኣኾም። 
ተገሪሆም ካብ ምጥርጣር ዓዲ ውዒሎም 
ዘይፈልጡ በዓል ሓምድ ሽዓ ዳህሊሎም 

ኣብ መጻወድያ ኣተዉ። ፖሊስ 
ክኽርድንዎም ከለዉ ሓደ ካብኣቶም 
ዝረገጻ ዕንጨይቲ ጥዋዕ በለት። 

ምስኣ’ውን ጣሕሸም ተሰምዐ።….እድሪስ 
ማሕሙድ ይኽርደኑ ከም ዝነበሩ 

ተረዲእዎ “ሓምድ! ሓምድ! መሬት 
ሰብ ገይራ” ኢሉ ነቕኒቑ ኣተንስኦ። 

    እቶም ካልኦት’ውን ከምኡ 
ብድድ ብድድ ምስ በሉ ሩባ ሩባ 
ሓሊፎም ድፋዕ ንኽሕዙ ተጓየዩ። 
ፖሊስ ድምጺ ሰሚዖም ተዂሲ ከፈቱ። 
ዓይኒ የብለይ ስኒ የብለይ ብጸልማት 
ጠያይቶም ጠራዕራዕ ኣበልዎ። ንኸንቱ 
ግን ኣይነበረን። ዓብዱ መሓመድ 
ፋይድ ክልተ ጎሎኡ ተወጊኡ ወደቐ። 
ኣብቲ ድቕድቕ ጸልማት መውጋእቲ 
ከም ዘጋጠሞ ዘስተብሃለ ኣይነበረን። 
ጸኒሖም ከም ዝፈለጥዎ ግን እቲ ኣዲኡ 
ብሰንኪ ምሽፋቱ (ምግዳሉ) ተኣሲራ 
ዝነበረትን ምስ ሓዉ ዓዋተ መሓመድ 
ፋይድ ናብ ሰውራ ዝተሰለፈን 
ዓብዱ ከም ዝተወግአን ድሒሩ’ውን 
ከም ዝተሰውአን ፈለጡ። ዓብዱ ኣብ 
ኦማል መገዲ ፎርቶ ሳዋ፡ ኣብ መእተዊ 
ሳዋ ቅድሚ ምብጻሕካ ዘላ ንእሽቶ 
ሂትረብ ትብሃል ስንጭሮ ተወጊኡ 
ንኬሩ ክወስድዎ ከለው ኣብ ሕመረት 
ኮልቦይ (ምብራቓዊ ኣፍደገ ሳዋ) 
ተሰዊኡ፡ ኣብኡ ተቐብረ። ስለ’ዚ ሳዋ 
(እግሪ ኦማል) ቦኹሪ ስውእ ሓርነታዊ 
ቃልሲ ዝተኸፍለላ ስፍራ እያ። 
ዓብዱ መሓመድ ፋይድ ድማ ነቶም 
ዓሰርተታት ኣሽሓት ድሕሪኡ ምእንቲ 
ሓርነት ኤርትራ ክብርቲ ህይወቶም 
ዝኸፈሉ ጀጋኑ መሪሑ ኣብ ታሪኽ 
ኤርትራ ብኽብሪ እናተዘከረ ይነብር 
ኣሎ።

ሳዋ፡ ቀዳመይ ፈተነ ጨመተ ሳዋ፡ ቀዳመይ ፈተነ ጨመተ 
ተዂሲ ኣብ ሰውራ ኤርትራተዂሲ ኣብ ሰውራ ኤርትራ

   ቀዳሞት ኤርትራውያን ወተሃደራት 
ኣብ ሰራዊት ሱዳን ነቲ ኣብ ሰሰለሰተ 
ዓመት ዘሐድስዎ ዝነበሩ ኩንትራት 
ተሓሲሞም ብመሰረት ኣቐዲሞም 

ዝተሰማምዕሉ ኣብ መጋቢት 1962 
እዮም ናብ ሰውራ ኤርትራ ተጸንበሮም። 
ንሳቶም ኣደም መሓመድ ሓምድ 
- ግንድፍል (ብሰንኪ ስንክልና ጥሮታ 
ወጺኡ ዝነበረ) መሓመድ እድሪስ ሓጅ፡ 
መሓመድ ዑመር ዓብደላ (ኣቡ ጥያራ)፡ 
ዑመር ዳምር፡ ዑመር ሓምድ እዛዝ፡ 
መሓመድ እድሪስ ኣቡርጂላ፡ ጅምዕ 
ኣደም፡ እብራሂም ባህዱራይ (ሲቪል)፡ 
ዑስማን ኣቡ ሸነብ፡ ከምኡ’ውን 
ማሕሙድ መይበቶት፡ ዓብደላ እድሪስ 
ዲጎል (ሲቪል)፡ ከራር ኣሕመድ ኣኑር፡ 
ስዒድ ሑሴን (ወዳቢ ተማሃሮ ኣብ ግብጺ) 
ነበሩ። እዞም ዝተጠቕሱን ካልኦትን ናብ 
ሰውራ ምስ ተጸንበሩ፡ ሰውራ ኤርትራ 
ንመጀመርያ ግዜ ካብ ሓደ እኩብ ጉጅለ 
ናብ ኣርባዕተ መሳርዕ ተኸፋፈለ። ሓምድ 
ድማ መራሕቲ መሳርዕ ኵሎም እቶም 
ምኩራት ወተሃደራት ሱዳን ነበር ክኾኑ 
ወሰነ። 
   ሓምድ እዞም ምስ ወተሃደራዊ 

ስነፍልጠት ሌላ ዝነበሮም ተጋደልቲ ናብ 
ሜዳ ኤርትራ ምጽንባሮም፡ ንሰውራ ክልተ 
ስጉምቲ ንቕድሚት ከምዘሰጉሞ ይኣምን 
ነበረ። እንተዀነ፡ እዞም ኣብ ሰራዊት ሱዳን 
ነዊሕ ዘገልገሉ ኤርትራውያን ሓንቲ 
ኣበር ነይራቶም - ብዛዕባ ኲነታት ጸላእን 
ሓፈሻዊ ኲነታት ሜዳ ኤርትራን እኹል 
ኣፍልጦን ርድኢትን ዝነበሮም ኣይኮኑን። 
በቃ ከም ኣብ ስሩዕ ውትህድርና 
ዘለዉ ነተን ኣብ ኢዶም ዝነበራ ብረት 
ክፍትንወንን ጨመተ ተዂሲ ክገበሩን 
ክቱር ድሌት ኣሕደሩ። ንሓምድ ድማ 
ለይትን መዓልትን ጨመተ ተዂሲ 
(ደርበን’ናር) ክንገብር ኣለና እናበሉ ድቃስ 
ከልእዎ። ኣብቲ ግዜ’ቲ ጨመተ ተዂሲ 
ምክያድ ነቶም ኣብ ዝወዓልዎ ዘይሓድሩ 
ብኵሉ ሸነኻት ዝህደኑ ጉጅለ ሓምድ 
እድሪስ ዓዋተ ከም ኣብ ልዕሊ ነፍስኻ 
ናይ ሞት ፍርዲ ምውሳን ነበረ። 
    “ብረት ክፍተን ኣለዎ” ዝብል 

ክትዓት ንሓምድ ሩፍታ ኣይሃቦን። 
ጸሓይ ክትበርቕ “ደርበን’ናር”፡ ጸሓይ 
ክትዓርብ “ደርበን’ናር፡” እናበሉ ድቃስ 
ስለ ዝኸልእዎ፡ ሓደ መዓልቲ፡ “ከላስ 
ሎሚ ክፍተን’ዩ” በሎም። እዚ ኣብ ከባቢ 
ኦማል’ዩ። ሰቡራ (ናይ ዒላማ ሰሌዳ) ነዳሉ 
ተባሂሉ። ሓምድ ሰሌዳ ምባሎም ገሪምዎ፡ 
“ከምቲ ንስኻትኩም እትደልይዎ ናይ 
ሰራዊት ሰቡራ ኣብዚ’ዶ ክርከብ ኰይኑ 
ደቀይ! ኣብ በረኻ’ምበር ኢና ዘለና፡ ሕጂ 
ኣብ ክንድኡ ላዕለዋይ ጐድኒ ናይ 
ጒላ ጸሪብኩም ጸሊምን ጻዕዳን እምኒ’ሞ፡ 
ወትፍሉ ኣብኡ ብረትኩም ትፍትኑ” 
በሎም ደስ ከይበሎ ንዓታቶም ጥራይ 
ከዕግብ።

   ጒላ ብግድብ (ብፋስ) ኣብ ላዕለዋይ 
ጎድኑ ተጸሪቡ፡ ከምቲ ዝበሎም ጻዕዳን 
ጸሊምን ኣእማን ኣኪቦም፡ ጸሊም ኣብ 
ማእከል ኣብ ዙርያኡ ኸኣ ጻዕዳ ተሰዂዑ 
ምምቅርራባት ተገብረ። ናይ መን ብረት 
ተኲሱ ናይ መን ዓኪሱ፡ መን ጨሚቱ 
መን’ከ ስሒቱ ክፍለጥ ሓደ ድሕሪ ሓደ 
ኵላቶም ተር ከም ዓተር ተሰርዑ። ውዮ 
ንጸላኢ ከጥቅዕ ተዳልዩ ዝነበረ ጠበናጁ 
ናብቲ ጒላ ቀንዐ። መርመራ ነቲ ብረታት፡ 
መርመራ ንጨመተ ተዂሲ ተጀመረ። 
እንተኾነ፡ ዝወሓደ ሂም ኢሉ ክዘብጥ 
ከሎ፡ እቲ ዝበዝሐ ዒላማ ስሒቱ ንላዕሊ 
ዘንቃዕርር፡ ንታሕቲ ዝሰግድ፡ ንጸጋም 
ወይ ንየማን ዘግፍሕ ኰይኑ ባው በለ። 
ገሊኡ ጠበናጁ ድማ ትም፡ ጥይት ሓኒቑ 
ኣጽቅጥ። ብውጽኢት ናይ’ቲ ፈተና 
ዝተሰናበዱ ዓስክር-ሱዳን ነበር “ብረተይ 

ኣብያ፡ ብረተይ ዒላማ ኣይወቕዐትን 
ተስፊር (ምስትኽኻል ብረት) ክግበር 
ኣለዎ” እናበሉ ከስተማስሉ ጀመሩ። 
(ሃይለስላሰ ወልዱ፡ 2018)

    ሓምድ ብቐንዱ ስግኣት ጸጥታ፡ 
ካብኡ ናብኡ’ውን እተን ቁሩብ ቁራቦ 
ጥይት ኣንጻር ጸላኢ ጥራሕ ክጥቀመለን 
ካብ ምድላይ፡ ነዛ ደርበን’ናር ባህ ከይበሎ 
ከም ዝፈቐደ ተዓዚብና ኣለና። እንተዀነ፡ 
ምስ ኣርእስትና ብምትእስሳር እንተስ 
ታሪኽ ሳዋ ንምድራዕ፡ ወይ’ውን ንትረኻ 
ክጥዕመና ኢሉ ኣይፈልጥን፡ ሓምድ 
ኮለል ክብል ቀንዩ ኣብ ከባቢ ኦማል ምስ 
በጽሐ እዩ ፈተነ ጨመተ ተዂሲ ክግበር 
ፈቒዱ። ሃይለስላሰ ኣብ መጽሓፉ እታ ኣብ 
ከባቢ ኦማል ኢሉ ዝጠቐሳ ስፍራ ብልክዕ 
ኣበይ ከም ዝኾነት ብንጹር ኣይገለጻን። 
እንተዀነ፡ ነዛ ዳርጋ ሰለስተ ርብዒ ክፋላ 
ብዘመናዊት መዓስከር ሳዋ ተኸቢባ 
ዘላ ታባ ኦማል እታ ቀዳመይቲ ፈተነ 
ጨመተ ተዂሲ ኣብ ሰውራ ኤርትራ 
ዝተገብረላ ምዃና ምግማት ይከኣል። 
ውዮ’ደኣ ነታ ፍጻመ ኣብ ውሽጢ ሳዋ 
ምንባራን ዘይምንባራን ብጭቡጥ መርትዖ 
ክንድግፎ ስለ ዝተደልየ’ምበር፡ ቀዳመይቲ 
ፈተነ ናይ ታዕሊምን ተዂስን ኣብ 
ሰውራ ኤርትራ ኣብ ሳዋ ተኻይዳ ኢልካ 
ምድምዳምሲ ይከኣል’ዩ። ከመይሲ፡ 
ኵሉ ኣብ ዙርያታት ሳዋ ዝተዓለመ 
ከም ዝፈልጦ፡ ኣብ ታዕሊም ጨመተ 
ተዂሲ ምስ በጻሕካ ኵላተን ኣሃዱታት 
ናይ ዒላማ ሰሌዳ ተሰኪመን ካብ ሳዋ 
ብዅሉ ሸነኻት ንገለ ርሕቀት ይወጻ’ሞ፡ 
ከምታ ናይ ቀዳሞት ተጋደልቲ ዝገበርዋ 
ጨመተ ተዂሲ የካይዳ እየን። 
   በዚ መሰረት ቀዳመይቲ ፈተነ 

ጨመተ ተዂሲ ኣብ ሰውራ ኤርትራ 
እንተቐረበ ኣብ ውሽጢ ክሊ መዓስከር 
ሳዋ፡ እንተረሓቐውን ካብዚ ናይ ሎሚ 
ጨመተ ተዂሲ ዝካየደሉ ቦታታት 
ከም ዘይትርሕቕ እንተመጎትና እውን 
ታሪኽ ንምቕናን ዘይኰነስ ጭቡጥ’ዩ። 
ብተወሳኺ ካብዛ ሃይለስላሰ ወልዱ 
ዘዘንተወልና ፍጻመ ሓምድ እድሪስ 
ዓዋተ’ውን ንሳዋን ከባቢኣን ከም ቦታ 
ፈተነ ተዂስን ታዕሊምን ከምዝመረጻ 
ክንግምት ንኽእል።

            ይቕጽል. . . ይቕጽል. . .

ነጸረኣብ ኣዛዚ- ከረን
3ይ ክፋል

ሎሚ ኣብ ERI-TV
ሰዓት	       መደብ

12፡00	 ሃገራዊ መዝሙር
12፡02	 ዘዋሪት  ካመራ
12፡30	 ዜና ትግርኛ
12፡50	 ዜና ስፖርት
12፡55	 ማህደር
13፡30	 ዜና  ዓረብ
13፡45	 ሄሎ ደባይዋ
15፡30	 ናይ መድረኽ  ድራማ 
16፡10	 ሞዛይክ 1ይ ክፋል
17፡00	 ዜናትግርኛ
17፡15	 ድራማ
17፡30	 ዜና ዓረብ
17፡45	 ሞዛይክ 2ይ ክፋል
19፡25	 እትመት
20፡00	 ዜና ትግረ
20፡15	 ቴራብ  
21፡00	 ዜና ትግርኛ
21፡25	 ተኸታታሊት ፊልም ዋልታ                                                                                                                                              
         ሓርማዝ
22፡00	 ዜና ዓረብ
22፡15	 መደብ ጥበብ
22፡30	 ዜና እንግሊዝ
22፡40	 እንዳ ዝማም



ሓዳስ   ኤርትራ

ምልክታምልክታምልክታምልክታምልክታምልክታምልክታምልክታ
12 ሓምለ 2024 - ገጽ 6 መበል 33 ዓመት ቁ.271

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

Vacancy Announcement
Azel Pharmaceutical Sh. Co. is inviting interested applicants for the following positions.

 AZEL PHARMACEUTICAL Sh.Co.

1.	 Job Title & 
Required 
Number

Analyst(06)

Major duties

	 Carries out sampling and testing of starting materials and products in different stages. 
	 Standardises primary reference standards and prepares working standards and follow 

its periodic reanalysis.
	 Performs instrument verification and/or calibration according to the established proce-

dures.
	 Participates in preparation and updating of different types of documents. 
	 Participates in investigating quality problems that might show up at different manu-

facturing stages. 
	 Trains employees under his/her supervision..
	 Other duties that comply with the employee’s qualifications may be assigned as re-

quired.

Knowledge & 
Skills Required

	 Proficient in MS Office; knowledge of Accounting Software.
	 Excellent communication and interpersonal skills.
	 Excellent written and verbal communication skills, including, presentation skills

Education 	 BSc Degree in Pharmacy, Chemistry or Chemical Engineer or Diploma.

Experience
BSc Degree in Pharmacy, Chemistry or Chemical Engineer or Diploma in the same 
fields with 1 year of work experience for degree and 4 year of work experience for 
diploma level in Chemical or pharmaceutical industry.

Place of Work Azel Pharmaceutical Sh.Co.  Keren  Eritrea  
−	 Applicants should submit their full applications including CV, educational credentials and training certifi-

cates within 10 days from the date of publication in the newspaper through the following addresses.  
           Azel Pharmaceutical Sh. Co. Asmara:  P.O. Box 6799		  Tel: 120028/120029  
           Azel Pharmaceutical Sh. Co. Keren:  P.O. Box 89			   Tel: 400234/401994
−	 Salary Negotiable.

Note:
All applicants must have proof of demobilization or exemption from the National Service.  

ቤት-ፍርዲ ዞባ ማእከል 
ኣስመራ

ሚካኤል ወልደሃይማኖት፡ ኣደይ ሄዋን 
ሃብተ ገብረሂወት ስለዝዓረፈት፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን22/7/24 
ኣብ ቤ/ፍ ይቕረብ።
 
ዳዊት በራኺ ምባል ተሪፉ፡ ብርሃነ 

ወልደሳሚኤል፣ ከምኡ’ውን ስም ኣደይ 
ሚዛን ሃይለ ምባል ተሪፉ፡ ሚዛን መስፍን 
ደሞዝ  ተባሂሉ ይተኣረመለይ ስለዝበለ፣ 
ዝቃወም እንተሎ፡ ን23/7/24 ኣብ ቤ/ፍ 
ይቕረብ።

ኣስካሉ ሓጎስ ኣድሓኖም፡ ብዓልቤተይ 
ዘርእሰናይ ዓንዶም ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንትሎ፡ ን22/10/24 
ኣብ ቤ/ፍ ይቕረብ።

ክብራ ተኽለ ሃይለ፡ ብዓል ቤተይ ተወልደ 
ባህታ ሚካኤል ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 6ደቁ 
ከኣ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን16/07/24 
ኣብ ቤ/ፍ ይቕረብ።

ሸሪዓ ዞባ ማእከል ኣስመራ

ከሳሲት ኢክራም ናስር ሳፊ፡ ተኸሳሲ 
ሳልም ዓብድስመድ መ/ኣማን፡ ደሃይ ስለ 
ዘይብልና ይጸወዓልና ስለዝበለት፣ ብኣካል 
ወይ ብሕጋዊ ወኪል፡ ን30/7/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ነፍልጥ።  

1ይ ደረጃ ቤት-ፍርዲ ጻዕዳ 
ክርስትያን

ወ/ሮ ኣልጋነሽ ዓንደሃይማኖት በይን፡ 
ብዓል ቤተይ ኤልያስ ገብረስላሰ ጸጉ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ከኣ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን30/7/24 ኣብ ቤ/ፍ 
ይቕረብ። 

ወ/ሮ ኣዛሚት ዮውሃንስ ዘወልዲ፡ 
ብዓል ቤተይ ተወልደብርሃን ብርሃነ 
ሃብተሚካኤል ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ከኣ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን30/7/24 
ኣብ ቤ/ፍ ይቕረብ። 

ዘርኣብሩኽ ገብረስልሴ ተኽለ ምባል 
ተሪፉ፡ ዘርኣብሩኽ ጠዓመ ገብረስላሴ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን30/7/24 ኣብ ቤ/ፍ ይቕረብ።

1ይ ደረጃ ቤት-ፍርዲ ከረን 

ናርዶስ ዓሊ ግንቦት ምባል ተሪፉ፡ 
ዮርዳኖስ ዓሊ ግንቦት ተባሂሉ ይተኣረመለይ 
ስለዝበለት፣ ዝቃወም እንተሎ፡ ን30/7/24 
ኣብ ቤ/ፍ ይቕረብ።

መሓመድ ድራር ኣቢብ ምባል ተሪፉ፡ 
መሓመድድራር ኣቢብ መሓመድድራር 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን22/7/24 ኣብ ቤ/ፍ 
ይቅረብ።  

1ይ ደረጃ ቤት-ፍርዲ 
ኣቑርደት 

ያስር መሓመድ ሓምድ ምባል ተሪፉ፡ 
መሓመድ ዓሊ መሓመድ ኣሕመድ 
ተባሂሉ ይተረመለይ ስለዝበለ፣ ዝቃወም 
እንተሎ፡ ን31/7/2024 ኣብ ቤ/ፍ 
ይቕረብ።

ሩሜሳእ ሳልሕ ማሕሙድ ምባል ተሪፉ፡ 
ሩመይሳ መሓመድሳልሕ ማሕሙድ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን29/724 ኣብ ቤ/ፍ ይቕረብ።

ምስጋና

ብሃደበታዊ መስዋእቲ ኣዚና እነፍቅሮ 
ውላድና ኢንጅ ዮናስ ኣንበሳጀር ሃብተ 
ዝተሰመዓና መሪር ሓዘን እናገለጽና፣ 
ኣብ መቓብር ሓርበኛታት ኣስመራ 
ዘቃበርኩምናን ኣብ ገዛና ብምምልላስን 
ካብ ውሽጥን ወጻእን ብቴሌፎንን 
ዘጸናናዕኩምናን፡ የቐንየልና ሕሰም 
ኣይትርከቡ እናበልና ሓዘንና ንዓጹ።

ወላዲኡ ኣቶ ኣምበሳጀር ሃብተ 
ምስ ምሉኣት ስድራቤት 

ያቆብ ዘርኦም ወ/ትንሳኤ፡ ኣደይ ደሃብ 
ጊላጋብር ተዓረ ስለዝዓረፈት፡ ኣብ ገርገር 
ዝርከብ ብቁ/ሊቸንሳ BJ-0102610 Tin 
No-73-014-693 ዝተመዝገበ ቤት መስተ 
ኣነ ጥራይ ወራሲ ምዃነይ ይረጋገጸለይ 
ስለዝብለ፣ ዝቃወም እንተሎ፡ ን31/7/24 
ኣብ ቤ/ፍ ይቕረብ።

ከሳሲት ፋጥማ ኢብራሂም፡ ተኸሳሲ 
ሙልጌታ ወረደ፡ ወድና ማዝን ሙልጌታ 
ወረደ ካብ ዝውለድ ናይ ተኸሳሲ ደሃይ 
ስለዘይብለይ፡ ክገይሽ ስለዝደለኹ ንሓፍተይ 
ሳምያ ኢብራሂም ሞግዚት ኮይና 

ከተዕብየለይ ሞግዚት ክወሃበኒ ተጸዋዒ 
ወይ ስድርኡ ይቕረቡለይ ስለዝበለት፣ 
ን31/7/24 ኣብ ቤ/ፍ ይቕረብ። 

 1ይ ደረጃ ቤት-ፍርዲ 
ዓዲ ዃላ

ግዜሎ ሃብቶም ተወልደ ምባል፡ 
ተሪፉ ሱዛና ሃብቶም ተወልደ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን26/7/24  ኣብ ቤ/ፍ ይቕረብ።

ሃብተማርያም ገብረኣብዝጊ ወልደገርግስ 
ምባል ተሪፉ፡ ናትናኤል ገብረኣብዝጊ 

ወልደገርግስ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን26/7/24 
ኣብ ቤ/ፍ ይቕረብ።

1ይ ደረጃ ቤት-ፍርዲ
 ዓዲ ቐይሕ 

ከሳሲት ወ/ሮ ለተብርሃን ኪዳነ ተስፋሁነ፡ 
ተኸሳሲ ኣቶ ገብርሂወት ካሓሰ ተኪኤ፡ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን26/7/24 ኣብ ቤ/ፍ 6ይ 
መጋባእያ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ምስጋና 

ብዕረፍቲ ክብርቲ ኣዴና ምብራቕ መብራህቱ 
ገብራይ ዝተሰመዓና መሪር ሓዘን እናገለጽና፣ ኣብ 
ጸጸራት ዘቃበርኩምና፡ ገዛና ዝተመለለስኩምን 
ካብ ውሽጥን ወጻእን ብቴሌፎን ዘጸናናዕኩምናን 
ቤተሰብን ፈተውትናን  የቐንየልና ሕሰም 
ኣይትርከቡ እናበልና ነመስግን።

ወዳ ኢዮብ ገ/ሂወት (ፓምፒስታ)
ምስ ምሉኣት ስድራቤት

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቢንያም ሃትሪክ ሰሪሑቢንያም ሃትሪክ ሰሪሑ

ቢንያም፡ ኣብ ታሪኽ ቅድድም ብሽክለታ ኣፍሪቃ ፋልማይ ተቐዳዳማይ . . .

ኤርትራዊ ተቐዳዳማይ ኢንተርማርሸ 
ቢንያም ግርማይ፡ ትማሊ ንመበል 12 
መድረኽ ዙር ፈረንሳ ብሰሓቢ ቅጽበታዊ 
ውድድር ብምዕዋት፡ ሃትሪክ ሰሪሑ።

  መበል 12 መድረኽ፡ 203.6 ኪሎሜተር 
ዝሸፈነት ኮይና፡ ብዝነበራ ቅርጺ መሬት ነቶም 
ናይ ሽኳ ተቐዳደምቲ እትምችእ እያ ነይራ። 
ሰለስተ ነናይ ኣርባዕተ ካታጎሪ ዓቐበታት ግና፡ 
ነቶም ዓቐብ ኣይሓዅሩን እዮም ዝበሃሉ ናይ 
ሽኳ ተቐዳደምቲ’ውን ዘየሸግራ እየን።
  ቢንያም፡ ኣብታ ኣብ መበል 110 

ኪሎሜተር ዝነበረት ናይ ኢንተርሚደይት 
ቅጽበታዊ ውድድር፡ ሓሙሻይ ብምእታው 
11 ነጥቢ ከሲቡ እዩ። ኣብ ቀጠልያ ማልያ 
ድሕሪኡ ዝስዕብ ዘሎ ያስፐር ፍሊፕሰን ከኣ፡ 
ድሕሪኡ ብምእታው 10 ነጥቢ ወሲዱ። 
  ፋልመይቲ ናይ መድረኽ ዓወት ዙር 

ፈረንሳ ድሕሪ ምዕዋቱ ርእሰ ተኣማንነቱ ጥርዚ 
በጺሑ ዘሎ ቢንያም፡ ኣብ እዋን ቅጽበታዊ 
ውድድር ኣብ ሰዓት 71.6 ኪሎሜተር 
እናተሓንበበ እዩ ቀዲሙ ሕንጻጽ ረጊጹ። 
ካልኣይ ዝኣተወ ቤልጅዩማዊ ቫን ኣርት፡ ኣብ 
ናይ መወዳእታ 100 ሜትሮ ንፍጥነት ቢንያም 
ክጻወር ፈቲኑ ነይሩ። እንተኾነ፡ ንፍጥነት እዚ 
‘ጸሊም ኣልማዝ’ ዝጻወርን ዝበልጽን ኣይነበረን። 
  ቢንያም፡ ነቶም ቅድሚ ሕጂ ከም ሓያላት 

ንርእዮምን ዘይትንከፉ ዝመስሉናን ዝነበሩ 
ኤውሮጳውያን ተቐዳዳምቲ ብዓል ቫን ኣርት፡ 
ኣርኑድ ደማር፡ ፓስካል ኣከርማን፡ ማርክ 

ካቫንዲሽን ያስፐር ፍሊፕሰንን ካብ ድሕሪት 
ተበጊሱ ኣላሽ ኣቢሉ እዩ፡ ኣብታ ድሕሪ 24 
ዓመታት መዛዘሚት ቦታ መድረኽ ዙር 

ፈረንሳ ዝኾነት ‘ቪለነቨ-ሱር-ሎት’ ዝተባህለት 
ዓዲ ናይ መድረኽ ዓወት ኣመዝጊቡ። ናይ 

መወዳእታ መስመር ምስ ረገጸ ድማ ኢዱ 
ብምልዓል ንስሉሳዊ ዓወት ዝገልጽ ጽምብል 
ገይሩ። እንተ ካብ ሕጂ ንደሓር፡ እቶም 

ዝሓየሉ ዝብል ዘረባ “ናይዚ እዋን እቲ ዝሓየለ 
ተቐዳዳማይ” ኢልና ብስም እዚ “ሓደን ክንዲ 

ሽሕን” ኤርትራዊ ተቐዳዳማይ ቢንያም 
ግርማይ እንተቐየርናዮ ዘይግባኦ 
ኣይኮነን። እዚ ግና ንኣኣቶም ምንዓቕ 
ዘይኮነ፡ ቢንያም ማዕረኦም ደረጃ 
በጺሑ ከምዘሎ ንምግላጽ እዩ።
  ኣብ ውሽጢ 11 መዓልታት ሰለስተ 

ግዜ ናይ መድረኽ ዓወት ብምምዝጋብ 
ሃትሪክ ዝሰርሐ ቢንያም፡ ትማሊ 
ብድምር 61 ነጥቢ ወሲዱ። በዚ ከኣ፡ 
ውህሉል ናይ ቀጠልያ ማልያ ነጥቡ 
ናብ 328 ክብ ኣቢልዎ ኣሎ። ምስ 
መወዳድርቱ ዘሎ ያስፐር ፍሊፕሰን 
ዘለዎ ፍልልይ ድማ፡ ናብ 111 ነጥቢ 
በሪኹ። ዋላ’ኳ ብቑጽራዊ ቀመር 
ኣይረጋገጽ፡ ቢንያም፡ ነዛ ለቢሱዋ ዘሎ 
ቀጠልያ ማልያ ካብ ዝባኑ ከየውረዳ 
ክውድእ ዘለዎ ተኽእሎ ዝለዓለ እዩ። 
  ቢንያም፡ ትማሊ ሓንሳብ ከም 

ናይ መድረኽ ዕዉት ሓንሳብ ከኣ ከም ወናኒ 
ቀጠልያ ማልያ ኮይኑ ኣብ ፖድየም ብምድያቡ፡ 
ካብ ኩሎም ተቐዳደምቲ ብፍሉይ ክደምቕ 

ክኢሉ እዩ። ንሱ፡ “ፈለማ 
ነዚ ሓይሊ ዝሃበኒ ፈጣሪ 
አመስግን። ብዘይፈጣሪ ዝኾነ 
ክንገብር ኣይንኽእልን ኢና። 
ካብ ምጃማር እዚ ውድድር፡ 
ጽቡቕ እዩ ዝስመዓኒ ነይሩ። 
ትኽክለኛ ቦታ እንተረኺበ 
ዝበለጸ ደረጃ ከመዝግብ 
ከምዝኽእል እፈልጥ ነይረ። 
ክዕወት ከምዝኽእል ኣብዘን 
ዝሓለፋ ሰለስተ ናይ ሽኳ 
ውድድራት ኣረጋጊጸ 
ኣለኹ። ኣዝየ ሕጉስ እየ።” 
ኢሉ። 
  ኣብ 2022 ኣብ ጂሮ 

ዲ ኢጣልያ ናይ መድረኽ 
ዓወት ዘመዝገበ ቢንያም፡ በዘን 

ናይ ሰለስተ ናይ 
ዙር ፈረንሳ ናይ 
መድረኽ ዓወታት 
ኣርባዕተ ናይ 
ግራንድ ቱር (ዙር 
ፈረንሳ፡ ጂሮ ዲ 
ኢጣልያን ቮልታ 
እስጳኛን) ናይ 
መድረኽ ዓወት 
በጺሑ ኣሎ። 
በዚ ከኣ፡ ኣብ 
ታሪኽ ቅድድም 
ብሽክለታ ኣፍሪቃ 
“ዝበዝሐ ናይ 
ግራንድ ቱር 
ናይ መድረኽ 
ዓወት ዘመዝገበ 
ተቐዳዳማይ” 
ብምዃን፡ ከም 
ላህመት ርእሲ 

ኩሎም ኣፍሪቃውያን ተቐዳደምቲ ጸብለል 
ኢሉ። ቅድሚ ሕጂ ደቡብ ኣፍሪቃዊ 
ተቐዳዳማይ ሮበርት ሁንትለር እዩ፡ ክልተ ግዜ 
ኣብ ቮልታ እስጳኛ ሓንሳብ ኣብ ዙር ፈረንሳ 
ናይ መድረኽ ዓወት - ብድምር ሰለስተ ናይ 
ግራንድ ቱር መድረኽ ኣመዝጊቡ ጸኒሑ። 
  ኣብዛ ውዑይ ኩነታት ኣየር ዝነበራ ዕለተ 

ውድድር፡ ሳልሳይ ዝወጸ ኣርኑድ ዲማር ኣብ 
እዋን መዛዘሚ ቅጽበታዊ ውድድር ንቫን 
ኣርት ናብ ሓጹር ብምጽጋዑ፣ ካቫንዲሽ ከኣ 
በደል ብምፍጻሙ፡ ተቐጺዖም፣ ብተኸታታሊ 
ናብ መበል 67ን 68ን ደረጃ ድማ ወሪዶም። 
ያስፐር፡ ካብ ሻዱሻይ ናብ ራብዓይ ደረጃ 
ብምሕዃሩ ከኣ፡ ምስ ቢኒያም ዝነበረ ናይ 111 
ነጥቢ ፍልልይ ናብ 107 ገዲሉ ኣሎ።
  እዚ ውድድር፡ ሎሚ ነዞም ትማሊ 

ኣብ ሓያል ሽኳ ዝተጸምዱ ተቐዳደምቲ 
ብእትምችእ መበል 13 መድረኽ ክቕጽል 
እዩ። 
  እዚ ከምዚ’ሉ እንከሎ፡ ኤርትራዊ 

ተቐዳዳማይ ክለብ ኣስታና ሄኖክ ምሉእብርሃን፡ 
ትማሊ ኣብ ዝቐጸለ ዙር ኪንጃይ ሌክ፡ መበል 
12 ደረጃ ብምእታው፡ ለቢስዋ ዘሎ ቀጠልያ 
ማልያ ዓቂቡዋ።
  እዚ 2.Pro መለክዒ ዘለዎ ውድድር፡ 

ትማሊ ንሓሙሻይ መዓልቱ እዩ ቀጺሉ፣ 127.2 
ኪሎሜተር ድማ ሸፊኑ። ኣውስትራልያዊ 
ተቐዳዳማይ ኣልፊን ደኩኒክ ጀንሰን 
ፕሎውሪይት ድማ፡ ብቕጽበታዊ ውድድር - 
ብ2 ሰዓት፡ 58 ደቒቕን 46 ካልኢትን ቀዳማይ 
ኣትዩ። ሄኖክ፡ ካብዚ ዕዉት ግዜ ከይከሰረ 
መበል 12 ደረጃ ሒዙ። 
  በዚ ድማ፡ እዚ ወዲ 24 ዓመት መንእሰይ፡ 

ካብ ራብዐይቲ መድረኽ ዝተቐበላ ቀጠልያ 
ናብ ነጥቢ ማልያ፡ ብ47 - ደጊሙ ለቢስዋ 
ኣሎ። ኡራጋያዊ ጉለርሞ ሲልቫ ከኣ፡ ብኽልተ 
ነጥቢ ድሒሩ ይስዕቦ። ሎሚ ዓመት ናብ 
ኣስታና ዝተጸምበረ ሄኖክ፡ ኣብ ማልያ ኣንበሳ 
ዓቐብ፡ ብ23 ነጥቢ መራሒ ካብ ዘሎ እስጳኛዊ 
ማሪዮ ኣፓሪቺዮ ብኣርባዕተ ነጥቢ ድሒሩ 
ካልኣይ ኣሎ። ኣብ ናይ ግዜ ውድድር ግና፡ 
2 ደቒቕን 26 ካልኢትን ድሒሩ ሓሙሻይ 
ተሰሪዑ ኣሎ።
  ሎሚ ዓመት ንመበል 23 ግዜኡ ዝካየድ 

ዘሎ ናይ ቻይና ውድድር፡ ሎሚ ዓርቢ 205.6 
ኪሎሜተር ብእትሽፍን ሻዱሸይቲ መድረኽ 
ክቕጽል እዩ። 
  ሄኖክ፡ ዓሚ ዕዉት ናይ’ዚ ውድድር 

ብምዃኑ ብጫ ማልያ ክለብስ እንከሎ፡ ንናይ 
ነጥቢ ቀጠልያ ማልያ’ውን ብምልባስ፡ ድርብ 
ዓወት ሰኒዱ እዩ፡ ሎሚ ክብሩ ንምዕቃብ ዝቃለስ 
ዘሎ። ጽቡቕ ዕድል ንቢንያምን ሄኖክን!

ሄኖክ፡ ዓሚ ንቐጠልያ ማልያ ምስ ተዓወተላሄኖክ፡ ዓሚ ንቐጠልያ ማልያ ምስ ተዓወተላ



 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓዲ ሓወሻ 175 ቁ. ገዛ 58 ከባቢ ፖስት ኦፊስ ፊት ፎቶ ኤርትራ 200141

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ጃፓንን ማሕበር ሃገራት ዓረብን ብጉዳይ ማእከላይ 
ምብራቕ ዘትዮም

ሚኒስተር ጉዳያት ወጻኢ ጃፓን ዮኮ 
ካሚካዋን ዋና ጸሓፊ ማሕበር ሃገራት 
ዓረብ ኣሕመድ ኣቡል ጌትን፡ ኣብ 
ምሕያል ክልተኣዊ ቁጠባዊ ሽርክነት 
ከምኡ’ውን ኣብ ድሕነትን ምርግጋእን 

ሃገራት ማእከላይ ምብራቕ ከምዝዘተዩ 
ተገሊጹ።
እቶም ሰበ-ስልጣን፡ ጐድኒ ጐድኒ’ቲ 
ኣብ ቶክዮ - ጃፓን ዝካየድ ዘሎ 
5ይ መድረኽ ቁጠባ ጃፓንን 

ሃገራት ዓረብን እዮም - ነቲ ርክብ 
ኣካዪዶምዎ።
ሚኒስተር ዮኮ ካሚካዋ፡ ኩሎም ኣብ 
ኲናት ቓዛ ዝተሳተፉ ዘለዉ ወገናት፡ 
ኣህጉራዊ ሕግታት ሰብኣዊ መሰላት 
ክኽተሉ ኣተሓሳሲባ።
ኩሎም ጅሆ ዝተታሕዙ ሰባት፡ ኣብ 
ዝሓጸረ ግዜ ክፍትሑን ተኹሲ ደው 
ክብልን እውን ጻውዒት ኣቕሪባ።
ኣቡል ጌት፡ ኣብ’ቲ ከም ዋና ጸሓፊ 
ማሕበር ሃገራት ዓረብ - ንፈለማ እዋን 
ዝሳተፈሉ ዘሎ መድረኽ፡ እቲ ማሕበር 
ምስ ጃፓን ቁጠባዊ ዝምድና ከዕምቚ 
ከምዝደሊ ገሊጹ።
ክልቲኦም ሰብ-መዚ ብዘይካ’ዚ፡ ኣብ 
ባህሊ፡ ትምህርትን ጸጥታን ምትሕብባር 
ክቕጽል ተሰማሚዖም ኣለዉ።

ደ.ሪ.ኮንጎ - ምውጻእ ሰራዊት ዓቃብ 
ሰላም ተወንዚፉ

መስርሕ ምውጻእ ሰራዊት ዓቃብ ሰላም 
ሕቡራት ሃገራት ካብ ደሞክራስያዊት 
ሪፓብሊክ ኮንጎ ከምእተወንዘፈ፡ መንግስቲ 
እታ ሃገር ኣፍሊጡ።
ኣብ ምብራቓዊ ክፋል ሃገሩ ዝፍጸም 

ዘሎ መጥቃዕቲታት ከምዝበኣሰ ዝጥቀስ 
መንግስቲ ኮንጎ፡ መስርሕ ናይ’ቲ ጀሚሩ 
ዝጸንሐ ምስሓብ ዓቃብ ሰላም ሰራዊት፡ 
ንዘይተወሰነ ግዜ ክቋረጽ ምዃኑ ኣረዲኡ።
ሰራዊት ዓቃብ ሰላም ኣብ ምውሓስ 

ጸጥታ ኣበርክቶ ከምዘይነበሮ ዝጠቕሱ 
ሓያሎ ዜጋታት ኮንጎ፡ እቲ ክረአ ዝጸንሐ 
ምድንጓያት እውን ካልእ ዕላማ ከምዝነበሮ 
እዮም ዝሕብሩ።

መስርሕ ምውጻእ ናይ’ቲ ሰራዊት ኣብ 
ሰለስተ መድረኻት ተኸፋፊሉ ክካየድ 
ኣብ ስምምዕ ተበጺሑ ምንባሩ ዝጠቕሱ 
ጸብጻባት፡ እቲ ቀዳማይ መድረኽ ኣብ 
ዝሓለፈ ወርሒ ሰነ ከምእተዛዘመ ገሊጾም።
መንግስቲ ደሞክራስያዊት ሪፓብሊክ 

ኮንጎን ሕቡራት ሃገራትን፡ እቲ ንልዕሊ 
25 ዓመታት ኣብ’ታ ሃገር ዓስኪሩ ዝጸንሐ 
ዓቃብ ሰላም ክወጽእ፡ ኣብ ዝሓለፈ ዓመት 
ከምእተሰማምዑ ይዝከር።
ኣብ ደሞክራስያዊት ሪፓብሊክ ኮንጎ፡ 

ልዕሊ 15 ሽሕ ኣባላት ሰራዊት ዓቃብ 
ሰላም ተዋፊሮም ከምዝጸንሑ እዩ 
ዝጥቀስ።

ቨነዙዌላ፡ ዝለዓለ ፍርያት ዘይተጻረየ ነዳዲ ኣመዝጊባ
ቨነዙዌላ፡ ኣብ ዝሓለፈ ወርሒ ሰነ 

- ዝበዝሐ ፍርያት ዘይተጻረየ ነዳዲ 
ከምዘመዝገበት፡ ውድብ ሃገራት ለኣኽቲ 
ነዳዲ (ኦፔክ) ዝሓለፈ ረቡዕ ኣብ ዘውጽኦ 
ወርሓዊ ጸብጻብ ኣረዲኡ።
ጸብጻባት ኦፔክ ከምዘመልክትዎ፡ ቨነዙዌላ 

ኣብ ዝሓለፈ ወርሒ ሰነ - መዓልታዊ 922 
ሽሕ በርሚል ዘይተጻረየ ነዳዲ ቀሪባ።
እዚ ድማ፡ ምስ’ቲ ዝሓለፈ ዓመት ዝለዓለ 

ፍርያት ዘይተጻረየ ነዳዲ ተባሂሉ - ኣብ 
ወርሒ ግንቦት ተመዝጊቡ ዝነበረ ክነጻጸር 
እንከሎ፡ ብ12 ሽሕ በርሚል ወሰኽ ኣርእዩ 

ማለት እዩ።
ክሳብ ሕጂ ብዘሎ መጠን ፍርያት ነዳዲ 

ናይ’ታ ሃገር፡ ምስ ናይ 2022ን 2023ን 
ክነጻጸር እንከሎ ርኡይ ዕብየት ከምዘርኣየ  
እዩ ዝሕበር። ኣብ’ቲ ዓመታት እቲ - 
ብማእከላይ ገምጋም 783 ሽሕ ከምኡ 
ድማ 716 ሽሕ - በርሚል ነዳዲ ኣብ 
መዓልቲ ይፈሪ ከምዝነበረ ይግለጽ።
ሰደድ ነዳዲ፡ ቀንዲ ምንጪ እቶት 

ቨነዙዌላ ኮይኑ እኳ እንተጸንሐ፡ ኣብ 
ዝሓለፋ ሓሙሽተ ዓመታት ግን - ፍርያት 
ዘይተጻረየ ነዳዲ ኣዝዩ ከምዝነከየ ጸብጻባት 
ይሕብሩ። 
እቲ ምንቁልቋል፡ ብሰንኪ እቲ ኣመሪካ 

ኣብ ልዕሊ መንግስታዊ ኩባንያ ነዳዲ 
ቨነዙዌላ ‘ፔትሮሊዮስ ደ ቨንዙዌላ’ 
ዘንበረቶ እገዳታት ከምዝሰዓበ እዩ - 
መንግስቲ ቨነዙዌላ ዝኸስስ።

ቻይናን ጊኒ ቢሳውን ምትሕብባረን ከስፍሓ ተሰማሚዐንህዝባዊት ሪፓብሊክ ቻይናን ጊኒ 
ቢሳውን፡ ክልተኣዊ ምትሕብባረን ከስፍሓን 
ሓባራዊ ልምዓት ከዕብያን ከምእተሰማምዓ 
ተሓቢሩ።
እተን ሃገራት ኣብ’ቲ ስምምዕ ዝበጽሓ፡ 

ቀዳማይ ሚኒስተር ቻይና ሊ ቺያንግ 
ዝሓለፈ ረቡዕ ኣብ በይጂንግ ምስ 
ፕረዚደንት ጊኒ ቢሳው ኡማሮ ሲሶኮ 
ኤምባሎ ተራኺቡ ድሕሪ ምዝታዩ እዩ።
“ቻይናን ጊኒ-ቢሳውን ዘተኣማምና 

መሻርኽቲ እየን” ዝበለ ቀዳማይ ሚኒስተር 
ሊ፡ ቻይና ምስ ጊኒ-ቢሳው ምሕዝነታዊ 
ምትሕብባር ንምምዕባል - ኩሉ ግዜ 

ኣገዳስነት ከም እትህቦ ገሊጹ።
ህዝቢ ጊኒ-ቢሳው፡ ምስ ሃገራዊ ኩነታቱ 

ብዝሰማማዕ መንገዲ ንኽግስግስ - 
ምትሕግጋዝ ቻይና ከምዘይፍለዮ ዝገለጸ 
እቲ ቀዳማይ ሚኒስተር፡ ጊኒ-ቢሳው 
ልኡላውነታን ልምዓታዊ ረብሓታታን 
ኣብ ምሕላው ኣብ እትገብሮ ወተሃደራዊ 
ስራሓት እውን ኣድላዪ ደገፋት 
ከምዝግበረላ ኣመልኪቱ።
ክልቲአን ሃገራት፡ ተበግሶ ሓደ ቅናትን 

መንገድን ከምኡ’ውን መድረኽ 
ምትሕብባር ቻይናን ኣፍሪቃን ንዝኣመሰሉ 

ኣገደስቲ መድረኻት ብምጥቃም - ኣብ 
ሕርሻ፡ ጥዕና፡ ፍርያት ዓሳ፡ ህንጻን መሰረተ-
ልምዓትን ምትሕብባረን ክዓምቚ፡ እቲ 
ቀዳማይ ሚኒስተር ወሲኹ ኣዘኻኺሩ።
ፕረዚደንት ኤምባሎ ብወገኑ፡ ቻይና 

ንቁጠባውን ማሕበራውን ምዕባለታት 
ጊኒ ቢሳው ካብ ነዊሕ እዋን ክትህቦ 
ዝጸንሐት ደገፍ ብምምስጋን፡ ሃገሩ ምስ 
ቻይና ኣብ ዝተፈላለዩ ዓውድታት - ከም 
ቁጠባ፡ ንግድን ህንጸት ትሕተ-ቅርጺን ኣብ 
ዝኣመሰሉ ጽላታት ዘለዋ ምትሕብባር 
ዝያዳ ክሕይል ዘለዎ እምነት ገሊጹ።

ኣመሪካ፡ ናይ ነዊሕ ርሕቀት ተተኮስቲ ተዋፍር
ኣመሪካ፡ ኣብ 2026 ናይ ነዊሕ 

ርሕቀት ተተኮስቲ ኣብ ጀርመን ናይ 
ምጽዋድ ውጥን ከምዘለዋ፡ ክልቲአን 
ሃገራት ኣብ ዘውጸኣኦ ሓባራዊ መግለጺ 
ሓቢረን።
ኣመሪካ ነቲ ስጒምቲ ክትወስድ ምዃና 

እትገልጽ ዘላ፡ ንኪዳን ሰሜን ኣትላንቲክ 
- ኔቶ ዘለዋ ደገፍ ንምርግጋጽ ዝዓለመ 

ምዃኑ ይጥቀስ።
እቲ በብመድረኽ ዝትግበር ምዃኑ 

ዝተገልጸ ኣጽዋር ናይ ምውፋር 
መስርሕ፡ ነዊሕ ርሕቀት ዝውንጨፉ 
ክሩዝ ሚሳይላት ከምኡ’ውን ልዕሊ 
ፍጥነት ድምጺ ዝጒዓዙ ሚሳይላት 
ከምዘጠቓልል ተሓቢሩ።
ብመሰረት ኣብ 1987 ኣብ መንጎ 

ናይ ሽዓኡ መራሒ ሕብረት-ሶቭየት 
ሚካኤል ጎርባቾቭን ፕረዚደንት ኣመሪካ-
ነበር ሮናልድ ሬጋንን ዝተኸተመ - 
ን‘ማእከላይ ርሕቀት ኑክለስያዊ ኣጽዋር’ 
ዝምልከት ውዑል፡ እተን ሃገራት ልዕሊ 
500 ኪሎ-ሜተር ርሕቀት ዝውንጨፉ 
ሚሳይላት ክሳብ 2019 ተኣጊደን 
ምጽንሐን ይግለጽ።

ከም ኣካል ናይ’ቲ ክልቲአን ልዕለ 
ሓያላን ሃገራት ኑክለስያዊ ኣጽዋረን 
ንምንካይን ንምውጋድን ዝኣተዋኦ ናይ 
ፈለማ ውዕል፡ ጀርመን፡ ሃንጋሪ፡ ፖላንድን 
ቸክ ሪፓብሊክን እውን፡ ኣብ 1990ታት 
ሚሳይላተን ከምዘዕነዋኦ ይፍለጥ።
ይዂን’ምበር፡ ኣመሪካ ኣብ 2019 

ካብ’ቲ ውዕል ምስሓባ ይዝከር።

ነዚ ስዒቡ፡ ኣብ መወዳእታ ዝሓለፈ 
ወርሒ ሰነ ፕረዚደንት ሩስያ ቭላድሚር 
ፑቲን፡ ኣመሪካ እቲ ዝተኣገደ ሚሳይላት 
ናብ ኤውሮጳን ኤስያን ትልእኮ ከምዘላ 
ብምሕባር፡ ሃገሩ ዳግማይ ምፍራይ 
ማእከላይን ሓጺርን ርሕቀት ኑክለስያዊ 
ዓቕሚ ዘለዎም ሚሳይላት ክትጅምር 
ምዃና ገሊጹ ነይሩ።

